
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ Налшык къалэм щекIуэкIащ 2005 
гъэм жэпуэгъуэм и 13-м къэхъуауэ щы-
та гузэвэгъуэш хуэм теухуа пэкIу. Хабзэ-
хъумэ органхэм я лэжьакIуэу абы щы-
гъуэ хэкIуэдахэм я фэеплъым КъБР-м и 
Iэтащхьэ КIуэкIуэ Казбек удз гъэгъахэр 
трилъ хьащ.

ФЭЕПЛЪ зэхуэсым хэтащ жы лагъуэ 
лIы кIуэхэр, хабзэхъумэ IэнатIэхэм я лэ-
жьакIуэхэр.

«Зыми хуэбгъэгъу мыхъуну а щIэпхъа-
джагъэр илъэс 17 хъуа -уэ гуауэшхуэу псо-
ми ди псэм  телъщ. Дэ хэкIуэдахэм ди 
щхьэр лъахъшэу яхудогъэщхъ, республи-
кэр террористхэм ящызыхъумауэ щыта-
хэм я лIыхъужьыгъэм пщIэ худощI. Тер-
рористхэмрэ ахэр къызыкъуэгушхукI-
хэмрэ я гущIэгъуншагъэмрэ щIэп хъа-
джагъэмрэ гъунапкъэ зэримыIэр ноби ди 
нэгу щIокI. Абы и щыхьэтщ дунейм и щIы 
-  пIэ куэдым, ди къэралри яхэту, къыщы-
хъу хьэкIэкхъуэкIагъэхэр. Апхуэдэщ Киев 
 тепщэныгъэр щызыIыгъхэм зэ ха щIыхь-
хэр. Дэ псоми ди къалэнщ террористхэр 
тегушхуэныгъэ тхэлъу зэтеткъу тэну. 
Властым и органхэм, хабзэхъумэ IэнатIэ-
хэм, зэрыщыту цIыхубэм ди  къарур зэд-
гъэ у Iу мэщ а цIыхугъэншагъэм ды щы-
пэлъэщынур,  мамырыгъэ ди щIыналъэм 
щыз этедгъэувэ фы нур», - жиIащ КIуэ кIуэ 
Казбек къы зэхуэсахэм захуигъазэри.

Къэрал кIуэцI IуэхухэмкIэ министру 
 КъБР-м щыIэ Павлов Василий пэкIум 
 кърихьэлIахэм ягу къигъэкIыжащ хаб-
зэхъу мэ органхэм я лэжьакIуэхэм я лIы-
хъужьыгъэм и фIыгъэкIэ Налшык къы-
теуахэр зэрызэтракъутар. Ауэ IэщэкIэ зэ-
щIэузэда  бандитхэм абы щыгъуэ хабзэм          
и хъумакIуэу 35-рэ яIэщIэкIуэдащ. «Абы-
хэм я щIыхькIэ къэ -рал властым и орган-
хэм я дэIэ пы къуныгъэкIэ республикэм 
фэ еплъ хэр щагъэув, лIыхъужьхэм я цIэ-
хэр школхэмрэ уэрамхэмрэ фIащ, хэкIуэ-
дауэ щыта ди лэ жьакIуэхэм я унагъуэхэм 
сытым дежи муни ципальнэ властхэм 
дэIэпыкъу ныгъэшхуэ ират», - къыхигъэщ-
хьэхукIащ Павлов  Василий.

КъБР-м и Iэтащхьэ КIуэкIуэ 
Казбек лэжьыгъэ IуэхукIэ 
хуэзащ «Динамо» урысейпсо 
физкультурэ-спорт зэгу хьэ-
ныгъэм и уна фэщI Гулевский 
Анатолий. ЗэIущIэм хэтащ 
 КъБР-м щыIэ МВД-м и ми-
нистр Павлов Василийрэ зэ-
гухьэныгъэм и щIыналъэ къу-
дамэм и лIыкIуэхэмрэ. 

«ДИНАМО» спорт зэгухьэны-
гъэм и щIыналъэ къудамэм 
адэкIэ и лэжьэкIэнум зэIущIэм 
щытепсэлъыхьащ. Къищынэ-
мыщIауэ,  къа Iэта Iуэхугъуэхэм 
ящыщщ цIыхубэр гъащIэ 
узыншэм дегъэ хьэхынымрэ 

Я фэеплъыр мыкIуэдыжынщ

Зыужьыныгъэм хуэгъэпса
зэгурыIуэныгъэ

щIалэгъуалэр хэкупсэу къэ-
гъэтэджынымрэ. 

КъБР-м и Правительствэмрэ 
«Динамо» урысейпсо физкуль-
турэ-спорт зэгухьэныгъэмрэ 
физическэ щэнхабзэмрэ спор-
тымкIэ я зэдэлэжьэныгъэм 
 теу хуа зэгурыIуэныгъэ зэра-
щIы лIащ. Документым къы щы-

хьащ мыхьэнэ зэмылIэу жьы гъуэ 
зиIэ зэхьэзэхуэхэр къы  зэ гъэ-
пэщынымрэ егъэ кIуэ кIы нымрэ, 
спортым зы хуа гъэ сэн  папщIэ 
зыхуэныкъуэхэмкIэ къызэгъэ пэ-
щыным, лъагапIэ ин дыдэ зиIэ 
спортымрэ цIыхубэ спортымрэ 
зегъэужьыным ехьэлIа Iуэху-
гъуэхэр. 

Ныбжьэгъу лъапIэхэ! 
Гъуэгу хозяйствэм и лэжьакIуэхэмрэ а IэнатIэм и ветеранхэмрэ 

я махуэмкIэ сынывохъуэхъу. 
Гъуэгур зыхуей хуэзэу щытыныр Къэбэрдей-Балъкъэрым и эко-

номикэм и Iыхьэ нэхъыщхьэхэм ящыщщ. Транспорт Iуэхум и 
зыужьыныгъэм куэдкIэ елъытащ республикэм инвесторхэмрэ ту-
ристхэмрэ къызэрыхуеблэгъэнур, къыщыщIагъэкIхэм зэрыхэ-
хъуэнур, хьэрычэтым зэрызиужьынур, социальнэ IэнатIэмрэ 
цIыхухэм я псэукIэмрэ зэрефIэкIуэнур. 

Къапщтэмэ, нобэ гъуэгу IэнатIэм зиужь зэпытщ. ЕужьэрэкIыу 
ирагъэфIакIуэ федеральнэ, щIыналъэ, щIыпIэ гъуэгухэр, къуа-
жэхэмрэ къалэхэмрэ я уэрамхэр, унэ зэтетхэм я пщIантIэхэр. Мы 
IэнатIэм хуабжьу къыщагъэсэбэп хъуащ иджырей технологиехэр, 
гъуэгур нэхъыбэрэ телъын папщIэ ирахьэлIапхъэ пкъыгъуэхэр. 

Си гуапэу фIыщIэ ин фхузощI лэжьыгъэм псэ хьэлэлкIэ фы-
зэрыпэрытым, IэнатIэм къыщывгъэлъагъуэ Iэзагъым, Iуэхум 
 хувиIэ жэуаплыныгъэм папщIэ. 

Си фIэщ мэхъу дяпэкIи Къэбэрдей-Балъкъэрымрэ абы и цIы ху-
хэмрэ я псэукIэр ефIэкIуэн папщIэ фхузэфIэкI зэрывлэжьынур. 

Узыншагъэ быдэ, зэIузэпэщыныгъэ фиIэну сыфхуохъуахъуэ. 

Къэбэрдей-Балъкъэр Республикэм и Iэтащхьэ 
КIуэкIуэ Казбек Гъуэгу хозяйствэм и лэжьакIуэм 

и махуэм теухуа и хъуэхъу

ЗэхъуэкIыныгъэхэр зыхуэдэнур

Улахуэ нэхъ мащIэм теухуауэ

КъБР-м и Правительствэм и УнафэщI 
Мусуков Алий иригъэкIуэкIащ Iуэху-
гъуэ нэхъыщхьэхэр къыщаIэта зэIу-
щIэ. 

КЪЭБЭРДЕЙ-Балъкъэрым и къэрал 
мылъкум щыщ феде раль нэ мылъкум 
уасэншэу хэгъэхьэным теухуауэ КъБР-м 
и Правительствэм и проектым и IуэхукIэ 
къэпсэлъащ КъБР-м щIы, мылъку зэху-
щытыкIэхэмкIэ и министр Тэхъу Ас-
лъэн. Проектыр ягъэ хьэзыращ уэсу-
кхъуэм зэрызыщахъумэ, электросетым 
епха IуэхущIапIэхэр федеральнэ мылъ-
кум хэгъэхьэжыным теухуауэ УФ-м и 
Правительствэм ищIа унафэм тету.

«Дыкъэзыухъуреихь щIыуэпсыр 
хъумэ нымкIэ, щIыуэпсым и хъугъуэфIы-
гъуэхэр къэгъэсэбэпынымкIэ» КъБР-м 
и къэрал программэм зэхъуэкIыныгъэ-
хэр халъхьащ. 

- ЗэхъуэкIыныгъэхэр ехьэлIащ «Псым-

КъБР-м  и  Правительствэм

кIэ диIэ беягъыр къэгъэсэбэпын» про-
граммэм текIуадэ мылъкур зэрагъэ-
мэщIам, «КъБР-м и псэущхьэ лIэу-
жьыгъуэ» программэ лъабжьэр зэры-
Iуа хыжам, - жиIащ КъБР-м щIыуэпс 
хъугъуэ фIыгъуэхэмрэ экологиемкIэ и 
министр Шаваев Ильяс. 

КъБР-м ухуэныгъэмрэ псэупIэ-комму-
нальнэ хозяйствэмкIэ и министр Бэрбэч 
Алим тепсэлъыхьащ псэупIэмрэ ком-
мунальнэ Iуэхутхьэбзэхэмрэ щIат уа-
сэмкIэ щыIэ дэIэпыкъуныгъэр зы жып-
хъэм  игъэувэным теухуауэ КъБР-м и Пра-
вительствэм игъэхьэзыра унафэм и про-
ектым. КъБР-м и цIыхухэм псэупIэ 
ком мунальнэ Iуэхутхьэбзэхэр щаткIэ зэ-
ра дэIэпыкъунум халъхьэнущ респуб ли-
кэм и мылъкум щыщу сом мелуан 212-рэ. 

КъБР-м и цIыхухэр псэупIэрэ комму-
нальнэ IуэхутхьэбзэкIэ къызэгъэпэ-
щыным и проектым зэхъуэкIыныгъэхэр 
халъхьащ. Ар тещIыхьащ республикэ 

бюджетым къыхэкIыу псэупIэ коммуна-
льнэ IуэхутхьэбзэхэмкIэ дэIэпыкъуны-
гъэ зэратыну хабзэхэм, муниципальнэ 
щIыналъэхэм абы хухах мылъкум рес-
публикэм и ахъшэм щыщ зэрыхилъхьэ-
нум, унагъуэ зыухуагъащIэхэм псэупIэ 
зэрагъэпэщын папщIэ зэрадэIэпыкъуну 
Iэмалхэм. 

Республикэм и цIыхухэр кхъахэ хъуа 
унэхэм къыщIэгъэIэпхъукIынымкIэ 2022 
- 2025 гъэхэм тещIыхьа проектым халъ-
хьа зэхъуэкIыныгъэхэми къытеувыIащ 
министрыр. Кхъахэ хъуа унэ зэтетхэм 
аргуэру хагъэхьащ цIыху 717-рэ зы-
щыпсэу унэ 41-рэ. 2022 - 2025 гъэхэм 
 къриубыдэу цIыхухэр къызыщIагъэIэп-
хъукIын хуей унэ кхъахэхэм я бжыгъэр 
60 мэхъу. Абыхэм щопсэу цIыху 2540-рэ. 
Iуэхум текIуэдэнущ сом мелуан 601,7-
рэ. 

2022 гъэм «Псы къабзэ» федеральнэ 
проектым хухахыну мылъкум зэ хъуэ-

кIыныгъэхэр игъуэтащ. Къулъ къужын 
Ищхъэрэ къуажэм псы бжьамийхэр 
зыхуей щыхуэгъэзэным лейуэ текIуэдэ-
нущ сом мелуани 6,2-рэ, Къулъкъужын 
Ипщэм - сом мелуани 4,2-рэ. Ахъшэр 
къыхахынущ щIыналъэ мылъкум. 

«КъБР-м физическэ щэнхабзэмрэ 
спортымрэ зыщегъэужьын» къэрал 
программэм игъуэта зэхъуэкIыны-
гъэхэр къигъэлъэгъуащ КъБР-м спор-
тымкIэ и министрым и къалэнхэр зыгъэ-
защIэ Анаев Аслъэн. Проектым къе-
гъэув ди спортсменхэр командировкэ 
зэрагъэкIуэн сом мелуани 5 бюджетым 
худыщIагъуну. Проектым зэрыщагъэ-
белджыламкIэ, мы къэрал программэм 
трагъэкIуэдэнущ «Дыкъэзыухъуреихь 
щIыуэпсыр хъумэнымкIэ, щIыуэпсым и 
хъугъуэфIыгъуэхэр къэгъэсэбэпыным-
кIэ» КъБР-м и къэрал программэм 
къыдэхуа мылъкум щыщ. 

ГЪУЭТ Синэ.

КъБР-м и Правительствэм 
бюджетым и хэхъуэмкIэ, фи-
нанс, бюджет, налог зэгъэ-
зэхуэкIэм кIэлъыплъынымкIэ 
и комиссэм хэтхэр тепсэ лъы-
хьащ республикэм и зэщIэ-
гъэуIуа хэхъуэм. ЗэIущIэр 
ири гъэкIуэкIащ КъБР-м и 
Правительствэм и УнафэщIым 
и япэ къуэдзэ, комиссэм и 
унафэщI Къуныжь МуIэед.

 
НАЛОГ, мыналог хэхъуэхэм-

кIэ КъБР-м и зэщIэгъэуIуа 
мылъ кур иужьрей мазибгъум 
гъэ зэщIа зэрыхъуар игъэнэ-
Iуащ  КъБР-м финансхэмкIэ и 
министр Лисун Еленэ. Абы 
къыхигъэщащ налог, мыналог 
хэ хъуэу ягъэзэщIэн хуея сом 
мелард 19,2-м щыщу а пIалъэм 
къриубыдэу сом мелард 15 
 къа зэрыхэхъуар. Налог хэхъуэр 
гъэзэщIа хъуащ сом мелард 
12,7-кIэ, мыналог хэхъуэр – сом 
меларди 2,22-кIэ. Республикэм 
и налог, мыналог хэхъуэр сом 
мелард 1,7-кIэ нэхъыбэщ илъэс 
кIуам иIам нэхърэ. Министрым 
къызэрыхигъэщамкIэ, къэрал, 
муниципальнэ мылъкур къы-  
зэ рагъэсэбэпым къытхуихь 
 хэ хъуэм республикэм и мылъ-
кур  игъэбэгъуащ процент 153,5-
кIэ, ПДД-м и штрафым – про-
цент 143,3-кIэ.

2022 гъэм щIышылэ мазэм 
щегъэжьауэ фокIадэ хъуху рес-
публикэм и налог хэхъуэ лIэу-
жьыгъуэхэр илъэс кIуам нэхърэ 
нэхъыбэщ: IуэхущIапIэхэм къа-
та налогыр сом мелуани 105,7-
кIэ (къыхэхъуар сом мелуан          
1460,8-рэ); цIыхухэм я налогхэр 
– сом мелуан 291,8-кIэ (къыхэ-
хъуар сом мелуан 2 909,3 –рэ); 
акцизхэм я налогыр – сом ме-
луан 575,3-кIэ (къыхэхъуар сом 
мелуан 3 265,0-рэ), хэхъуэ зэ-
рыIыгъым – сом мелуан 160,2-
кIэ (къыхэхъуар сом мелуан 
1,016,7 - рэ); мылъкум техьэ на-
логым сом мелуан 132,6-кIэ 
(къыхэхъуар сом мелуан 1,270,7 
– рэ), щIыуэпсым и хъугъуэфIы-
гъуэу къагъэсэбэпам техьар – 
сом мелуан 1,5-кIэ (къыхэхъуар 
сом мелуани 6,7-рэ мэхъу). 

Налог, мыналог мылъкуу мы 
гъэм щIыналъэхэм къыщыха-
хащ сом мелуани 3,981,3-рэ. Ар 
процент 11-кIэ нэхъыбэщ нэ-
гъабэрейм нэхърэ. 2021 гъэм 
ебгъапщэмэ, 2022  гъэм налог 
хэхъуэр нэхъыбэ щыхъуащ Дзэ-
лыкъуэ (проценти 116-кIэ), Лэс-
кэн (проценти 113,8-кIэ), Май 
(проценти 117,1-кIэ), Прохладнэ 
(проценти 107,6-кIэ), Тэрч (про-
центи 115,4-кIэ), Аруан (процен-
ти 108,9-кIэ), Шэджэм (процен-
ти 111,7-кIэ), Шэрэдж (процен-
ти 101, 8-кIэ) щIыналъэхэм. 

Мыналог мылъкур гъэзэщIа 
хъунымкIэ муниципалитетхэм 
щы Iэ щытыкIэмрэ Iэмалхэмрэ 
теухуауэ къэпсэлъащ щIыпIэ 
администрацэхэм я лIыкIухэр.

- Бэджэндрылажьэу цIыху 618 
- рэ диIэщ. КъыхэтхыкIын хуея 
118-м щыщу 66-р учётым дгъэу-
ващ. Иужьрей илъэсхэм бэ-
джэндырылажьэхэм зэгуры Iуэ-
ныгъэхэр щедухылIэм деж, 
къы догъэлъагъуэ бэ джэнд уа-
сэу ятын хуей мылъкур къа-
лэжьым и процент дапщэ хъун 
хуейми. ИкIи нэхъапэхэм нэ-
хърэ ар нэхъыбэщ – хуэгъэфэ-
щауэ, процент 47-рэ хуэдизщ. 
Бэджэндым и хабзэхэр гъэ зэ-
щIа зэрыхъум, искхэм, суд 
 Iуэ ху хэм теухуауи долажьэ, - 
жи Iащ Дзэлыкъуэ щIыналъэм 
и щIыпIэ администрацэм и уна-
фэщIым и япэ къуэдзэ Бей 
 Iэуес. 

Лэскэн щIыналъэм и щIыпIэ 
администрацэм и Iэтащхьэ Ин-
жыжокъуэ Сэфарбий жиIащ 
щIыналъэм бэджэндым и хэ-
хъуэр нэсу гъэзэщIа зэры-
щыхъур. Бэджэндрылажьэхэм 
ирау хы лIэ зэгурыIуэныгъэхэм 
къы щыгъэлъэгъуащ ахэр учё-
тым увын зэрыхуейри. 

- Бэджэндым и пIалъэр зы-
хуэдгъэIэпхъуэхэми дяпэкIэ 
ахэр учётым зэрыувыпхъэри 
дэф тэрым къыщыдогъэлъа-
гъуэ. КъыхэттхыкIыну дыхунэ-
сащ щIыналъэм и бэджэнд-
рылажьэхэм я процент 48-р. 
Мымэкъумэш IуэхукIэ къа-
гъэсэбэп щIым къытекI мылъ-
кур накъыгъэм къэдбжыжащ. 
Ар сом мелуани 2-м щIегъу. 

Псэуалъэ тращIыхьыну ящэху 
щIым хэхъуэ къыдитыркъым, 

апхуэдэ щIым щIэупщIэ иIэ-
къыми, - жиIащ абы. 

- Шэрэдж щIыналъэм щыIэ 
щытыкIэм щытепсэлъыхьым 
щIы пIэ администрацэм и 
унафэщI Кульбаев Алан къы-
хигъэщащ бэджэнд щIыхуэ 
зытелъхэм егъэпшыныжыным-
кIэ иджыпсту хэкъузауэ лэжьы-
гъэхэр зэрырагъэкIуэкIыр.

- ЩIы щэным теухуауэ лъэ-
пощхьэпохэр щыIэщ. Нэгъабэ 
зы щIы Iыхьэ тщэныр гугъу 
 хъуащ, ар мэзым зэрыпэгъунэ-
гъум къыхэкIыу. Иджыпсту абы 
теухуауэ суд Iуэхухэм дыхэтщ, - 
жиIащ Алан, зыIууэ гугъуехьхэр 
къыхигъэщу. 

Къуныжь МуIэед къыхигъэ-
щащ нэ гъуэщI щIыналъэхэм 
Iэпхъуэ хьэрычэтыщIэхэм я 
Iуэхуми унафэ щхьэхуэ тещIы-
хьын зэ рыхуейр, сыту жыпIэмэ, 
ахэр иужь итщ а здэщыIэм на-
логыр щатыну. Хабзэм къы-
зэригъэувымкIэ, абыхэм налог 
щатын хуейр я IуэхущIапIэр 
здэщыIэ щIыналъэрщ, ар-
мыхъу мэ езыхэр зыщыпсэу 
щIы пIэракъым. Ап хуэдэ хьила-
гъэ хуэ кIуэхэр къэгъэувыIэн 
 хуейщ. 

КъБР-м и Правительствэм, 
КъБР-м и Профсоюзхэм я зэ-
гухьэныгъэм, КъБР-м и хьэ-
рычэтыщIэхэм я зэгухьэны-
гъэм республикэм нэхъ мащIэ 
дыдэу къыщекIуэкI улахуэм и 
IуэхукIэ зэраухылIэ зэгуры Iуэ-
ныгъэм тепсэлъыхьащ КъБР-м  
и Профсоюзхэм я зэгухьэны-

гъэм и унафэщI Амщокъуэ Фа-
тIимэт. 

- Къэралым нэхъ мащIэу 
игъэу ва улахуэм и лъабжьэ 
къе мых лэжьапщIэ къихьын 
хуейщ  дэтхэнэми. Апхуэдэ ула-
хуэр Конституцэм къехъумэ, 
абы зыри хэIэбэжыну хуимыту. 
Адрей улахуэ лIэужьыгъуэхэр, 
псалъэм папщIэ, утезыгъэ-
гушхуэр е социальнэ улахуэр 
апхуэдэу хъума хъуркъым. Абы 
тету, Профсоюзхэм я зэгу-
хьэныгъэм къыхелъхьэ 2023 - 
2025 гъэхэм хуэгъэзауэ лъэны-
къуищкIэ зэдухылIэ зэгуры-
Iуэныгъэм къарукIэ лажьэхэм 
(япэ разрядым хиубыдэ лэжьа-
кIуэхэм) я улахуэр цIыхур псэу-
ным папщIэ нэхъ мащIэ дыдэу 
зыхуеину мылъку хуэдиткIэ 
гъэбэгъуам нэхърэ мынэхъ ма-
щIэу гъэбелджылын хуейуэ. Зэ-
рыфщIэщи, 2018 гъэм щегъэ-
жьауэ нэхъ мащIэ дыдэу ят ула-
хуэмрэ цIыхур псэуным папщIэ 
я нэхъ мащIэу зыхуэныкъуэ 
ахъ шэмрэ зэрагъэхь щымыIэу 
хъуащ, дэ къыдолъытэ МРОТ-р 
цIыхур псэуным папщIэ я нэхъ 
мащIэу зыхуэныкъуэм нэхърэ 
нэхъыбэн хуейуэ. 

- Профсоюзхэм къагъэлъэ-
гъуа  сом мин 29-р ди зэманым 
апхуэдэуи куэду схужыIэну-
къым, сыту жыпIэмэ, дунейр 
зэ рыт щытыкIэр я щхьэусыгъуэу  
цIыхухэр зыхуэныкъуэ хьэп-
шып хэмрэ ерыскъыхэкIхэмрэ я 
уа  сэм хагъэхъуащ. Уи лэ жьа-
кIуэм МРОТ-м нэхърэ нэхъ ма-

щIэ улахуэ хуэбгъэлъэгъуэнри 
ептынри къезэгъыркъым, - 
жиIащ Амщокъуэм. 

Урысейм и федеральнэ налог 
къулыкъум и IуэхущIапIэу 
 КъБР-м щыIэм и унафэщIым и 
къуэдзэ Лытневэ Наталье 
къэп сэлъащ КъБР-м щат ула-
хуэхэр пэжым тетыным кIэ-
лъып лъы ным и лъэныкъуэкIэ 
налог Iуэ ху щIапIэм и Iэмалхэм 
теухуауэ. 

- IуэхущIапIэхэм ят улахуэм 
щIэх-щIэхыурэ дыкIэлъоплъ. Зи 
лэжьакIуэхэм МРОТ-м нэхърэ 
нэхъ мащIэ улахуэ езыту къы-
щIэдгъэщхэм я Iуэхур щIына-
лъэ администрацэхэм, Проф-
союзхэм я зэгухьэныгъэм, 
 КъБР-м лэжьыгъэмрэ цIыхухэм 
социальнэу къащхьэ щы жы-
нымкIэ и министерствэм, 
 КъБР-м и Прокуратурэм идо-
гъэхь. Налог кIэлъыплъыныгъэ 
едгъэкIуэкIри, улахуэм теухуа 
хабзэхэр щамыгъэзащIэ Iуэху-
щIапIэхэм апхуэдэ лэжьэкIэм и 
щхьэусыгъуэхэр жедгъэIащ. 
МРОТ-м нэхърэ нэхъ мащIэ 
улахуэ къэзыхьхэр лэжьапIэ 
зыбжанэ зэдэзыхьхэмрэ махуэ 
ныкъуэкIэ лажьэхэмрэщ е ахъ-
шэ къыпэмыкIуэу я щхьэ Iуэху-
кIэ дэсхэрщ. ЩэкIрэ щыгъынрэ 
къыщIэзыгъэкI, ухуэныгъэм 
пы щIа, мэкъумэш IуэхущIапIэу 
КъБР-м щыIэм я лэжьэкIэмрэ 
улахуэ зэрат щIыкIэмрэ къэт-
пщытащ. 2022 гъэм и япэ мази-
хым тепщIыхьмэ, а IуэхущIа-
пIэхэм ят улахуэр нэхъыбэ 
хъуащ  2021 гъэм къекIуэкIыу 
щытам нэхърэ. Псалъэм па-
пщIэ, щэкI къыщIэзыгъэкI, щы-
гъын зыд IуэхущIапIэхэм ику ит 
улахуэу щат сом мин 13, 589-рэ. 
Илъэс кIуам ар сом мин 12, 585-
рэт. 

- ЩэкIымрэ щыгъынымрэ 
къыщIэзыгъэкI IуэхущIапIэхэм 
яхэтщ мазэм и улахуэу сом мин 
15 фIэкIа къэзымыгъэлъагъуэ-
хэри, яхэтщ сом мин 40 къэзы-
гъэлъагъуэхэри. Ауэ, гъэщIэ-
гъуэнракъэ, а сом мин 40 къэ-
зыгъэлъагъуэхэм лэжьэн цIыху 
ща хуримыкъур нэхъыбэщ, 
модрейхэм лэжьэн щакуэдым 
деж. Абы къикIращи, IуахущIа-
пIэ псоми ипэжыпIэкIэ ят 
лэжьапщIэр дэфтэрым къыща-
гъэлъагъуэркъым. Апхуэдэхэ-
ми унафэ яхуэщIыпхъэщ. Щхьэ 
ахэр зэвмыгъапщэрэ? – жиIащ 
Къуныжь МуIэед. 

Къуныжьым жиIащ хабзэм 
темыт IуэхущIапIэхэм икIэщIы-
пIэкIэ я щыуагъэхэр ягъэзэ-
кIуэжын зэрыхуейр. 

ГУГЪУЭТ Заремэ.

ЛIыхъужь  и  лъэужь  кIуэдыркъым.

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI

Изэщ.

Дауэдапщэр ядиIэтащ
Къэбэрдей-Балъкъэр Рес-

публикэм и Iэтащхьэ КIуэкIуэ 
Казбек Бэрбэч ХьэтIутIэ и цIэр 
зезыхьэ Къэбэрдей-Балъкъэр 
къэрал университетыр къы зэ-
рызэрагъэпэщрэ илъэс 90 
щрикъум ирихьэлIэу ирагъэ-
кIуэкIа махуэщI дауэдапщэ-
хэм хэтащ.

КъБР-м и Iэтащхьэр полимер 
пкъыгъуэ зэхэлъхэмрэ  иджы-
рей технологиещIэхэмкIэ Инжи-
ниринг центрыр зригъэлъэ-
гъуащ, абдеж щрагъэкIуэкI лэ-
жьыгъэми щыгъуазэ зыху-
ищIащ. «Лэ жьыпхъэхэр-2030» 
ст ратегие программэм ипкъ ит-
кIэ Къэбэрдей-Балъкъэр къэ-
рал университетымрэ Пётр Еза-
нэм и цIэр зэрихьэу Бытырбыху 
дэт къэрал политехникэ универ-
ситетымрэ зэращIылIа зэгу-
рыIуэныгъэм тету 2019 гъэм «Iу-
ащхьэмахуэ» зыфIаща Инжи-
ниринг центрыр къызэрагъэпэ-
щауэ щытащ. Центрым пIалъэ 
кIэщIым къриубыдэу зэхилъ-
хьащ «Компьютерыр зи лъаб-
жьэ инжирингымрэ бжыгъэ-
рылъанэ про мыш лен ностым-
рэ» зыфIища егъэджэныгъэ 
прог раммэр. Къап щтэмэ, а 
прог раммэмкIэ йоджэ КъБКъУ-
ми Бытырбыху дэт къэрал поли-
техникэ университетми я сту-
дентхэр. Программэм Iэмал 
къи тащ «Роскосмо с»-м и лэ-
жьы гъэм къы щы сэбэпын про-
ект зыбжанэ  еджапIэ нэхъыщ-
хьитIым зэ да гъэзэщIэну.

Апхуэдэу Центрыр про мыш-
ленностыр зыхуэныкъуэну Iэ-
мэпсымэхэр къыщIэгъэкIыным 
илъэс зыбжанэ хъуауэ йолэжь, 
ахэр пкъыгъуэбэу зэхэт поли-
мерхэмрэ къатыбэу зэтелъ по-
лимер пкъыгъуэ зэмылIэужьы-
гъуэхэмрэ къыхащIыкI. Цен-
трыр зэлэжь Iэмэпсымэхэр 3D 
IэмалхэмкIэ лажьэ техникэ псо-
ми хэплъхьэ, ар къэгъэнауэ, 
ахэр зэхэбгъэхьэ, бжыгъэ куэд 
хъууэ къыщIэбгъэкI мэхъу. Зи 
гугъу тщIы полимер пкъыгъуэ 
лIэужьыгъуэхэр радиацэм 
щышынэркъэм, химие икIи био-
логие я лъэныкъуэкIэ я гъэп-
сыкIэр иджыри къэс щыIахэм 
еплъытмэ, я щытыкIэкIэ псым 
пэщIэту, пщтырым имыгъэт-

ЗэIущIэ

Жэпуэгъуэм и 15,
щэбэт

Зи нэхэм ямылъагъухэм 
я дунейпсо махуэщ

Iэхэр тхьэщIыным и ду-
нейпсо махуэщ

1930 гъэм къалъхуащ 
тхы дэ щIэныгъэхэм я док-
тор, профессор, КъБР-м 
щIэ ныгъэхэмкIэ щIыхь зиIэ 
и лэжьакIуэ ТекIуий Анато-
лэ.

1935 гъэм къалъхуащ 
 УФ-м щIыхь зиIэ и артист, 
Абхъазым и цIыхубэ ар-
тист, КъБР-м, Абхъаз Рес-
публикэм я къэрал саугъэт-
хэм я лауреат Мысостыш-
хуэ Пщызэбий. 

1940 гъэм къалъхуащ 
 КъБР-м и цIыхубэ тхакIуэ, 
УФ-м щэнхабзэмкIэ щIыхь 
зиIэ и лэжьакIуэ IутIыж Бо-
рис.

Дунейм и щытыкIэнур
«pogoda.yandex.ru сай-

тым зэритымкIэ, Налшык 
уэшх къыщешхынущ. Хуа-
бэр махуэм градус 13-14, 
жэщым градус 11-12 
щыхъу нущ.

Жэпуэгъуэм и 16,
тхьэмахуэ

Ерыскъым и дунейпсо 
махуэщ

ЩIакхъуэм и дунейпсо 
махуэщ

Анестезиологым и ду-

кIуу, зыхуэныкъуэ псыIагъэм 
хуэдиз иIыгъыу, къызыпхив 
пкъыгъуэ мащIэхэр хэткIухьыжу 
щытщ. Полимерхэр егъэ фIэ-
кIуэным хуэунэтIа лэжьыгъэр 
КъБКъУ-м 2014 гъэ лъандэрэ 
ирегъэкIуэкI. УФ-м ЦIыхухэм 
щIэныгъэ егъэгъуэтынымрэ 
ЩIэ ныгъэ нэхъыщхьэмкIэ и ми-
нистерствэмрэ Зыужьыныгъэ 
зыгъуэтыну къэхутэныгъэхэм-
кIэ Фондымрэ я дэIэпыкъуны-
гъэ хэлъу щIэныгъэлIхэр зи ужь 
ит Iуэхугъуэхэр «2014-2020 гъэ-
хэм щIэныгъэмрэ технологием-
рэ заужьыным, унэтIыныгъэ 
щхьэхуэхэмкIэ къэхутэныгъэхэр 
егъэкIуэкIыным теухуауэ» къэ-
рал программэм къигъэув мар-
дэхэмрэ пIалъэхэмрэ тетущ 
зэрылажьэр. Илъэс зыбжанэкIэ 
екIуэкIа къэхутэныгъэхэм къри-
кIуа лэжьыгъэхэр нэхъыфIхэм 
ящыщу къалъытащ, промыш-
ленность IэнатIэми шэщIауэ 

къыщагъэсэбэпу хуежьащ.
КIуэкIуэ Казбек Къэбэрдей-

Балъкъэр къэрал университе-
тым и ЩIэныгъэ Зэхуэсым хэт-
хэми яхуэзащ. ЗэIущIэм универ-
ситетым игъуэтыну зыужьыны-
гъэм и гугъу щащIащ, псом 
хуэ мыдэу лъэныкъуитIри ири-
пIейтейуэ егъэджакIуэхэр гъэ-
хьэзырын зэрыхуейм, абы къы-
хэкIыу къапэщылъхэмрэ зэ-
фIэхыпхъэхэмрэ щытеп сэ лъы-
хьащ. Псалъэмакъ купщIафIэм 
гулъытэ хэха щигъуэтащ егъэ-
джэныгъэмрэ щIэныгъэмрэ зы-
щызыужьыпхъэ унэтIыныгъэ-
хэм, IэщIагъэлI ныбжьыщIэхэр 
лэжьыгъэкIэ къызэгъэпэщын 
зэрыхуейм, щIалэгъуалэм я 
гъэ сэныгъэм, лъэпкъ хабзэхэм 
я пщIэр къэIэтыным щIыналъэ 
экономикэм зиужьын папщIэ 
еджапIэ нэхъыщхьэхэм мыхьэ-
нэ яIэм епха Iуэхугъуэхэм.

ЩIэныгъэмрэ егъэджэныгъэ 

IэнатIэм пэрытхэмрэ я гуфIэ-
гъуэ зэIущIэм КъБР-м и  Iэтащхьэ 
КIуэкIуэ Казбек универ ситетым 
къэхутэныгъэхэр ще зы гъэ кIуэкI 
щIэныгъэрылажьэ хэми, егъэ-
джакIуэхэми, еджа  кIуэхэми ма-
хуэщIымкIэ гуа пэу ехъуэхъуащ, 
ар езы  КъБКъУ-м и мызакъуэу, 
зэры щIы налъэу я махуэшхуэу 
зэры щытыр къыхигъэщащ. Ап-
хуэдэу КIуэ кIуэ Казбек щхьэхуэу 
фIы щIэ псалъэкIэ захуигъэзащ 
Ады гейм, Къэрэшей-Шэрджэ-
сым, Осетие Ищ хъэрэ – Аланием, 
Дагъыс тэным къикIа хьэщIэхэм, 
гуфIэгъуэр къыдаIыгъыну къа-
зэрыхуеблэгъам пщIэшхуэ зэ-
рыхуищI ри яжриIащ.

«Къэрал университетым и зэ-
фIэувэныр гуэх имыIэу зи къэр-
плыгъуэр мы махуэхэм Iэтауэ 
ягъэлъэпIа Къэбэрдей-Балъ-
къэ рым и тхыдэм епхащ. БлэкIа 
лIэ щIыгъуэм и 30 гъэхэм рес-
публикэ къэунэхуагъащIэм 

Iуэхугъуэ куэд зэфIихын  хуейт, 
псом хуэмыдэу жылагъуэ-
экономикэ псэукIэр къиIэтыну 
къыпэщылът. Апхуэдэ дыдэу 
пIалъэ кIэщIым къриубыдэу 
абы щIэныгъэмрэ егъэджэны-
гъэ IэнатIэмрэ зригъэужьын 
хуейт. ИкIи, ипэжыпIэкIэ, япэ 
дыдэу къызэрагъэпэща, Iэ-
щIагъэрэ щIэныгъэрэ щра-
гъэгъуэт IуэхущIапIэм а къа-
лэныр зыхуей хуигъэзэныр 
къехъулIащ. Нобэ, КъБКъУ-м 
къикIуа тхыдэ гъуэгуанэм 
ущриплъэжкIэ, фэрыщIагъ 
хэмылъу жыпIэфынущ: абы 
ди щIыналъэм игъуэта зыу-
жьыныгъэр зыкъомкIэ и фIы-
щIэу щытщ, ди жылагъуэр 
еджа, и щIэныгъэр къэIэта, Iэ-
натIэ игъуэта хъун папщIи 
хузэфIэкI къигъэнакъым. Ди 
лъэпкъхэм я зэхэщIыкIым 
зригъэужьыным университе-
тым хилъхьар къыпхуэ мы-
лъы тэну инщ», – жиIащ КIуэ-
кIуэ Казбек.

КъБР-м и Iэтащхьэм уни-
верситетым щылажьэ егъэ-
джакIуэхэм я цIэри щхьэхуэу 
къриIуащ, къыхаха IэнатIэм 
хьэлэлу зэрыхуэлажьэм, абы 
зэрыхуэпэжым щхьэкIэ фIы-
щIэ лей яхуищIащ. «Сэ хьэ-
къыу си фIэщ мэхъу 
 КъБКъУ-м и егъэджакIуэ-
хэмрэ щIэныгъэры ла жьэ хэм-
рэ дяпэкIи къапэщылъ Iуэху-
гъуэхэм гурэ псэкIэ зэрыбгъэ-
дэтынур, щIэныгъэмрэ егъэ-
джэныгъэмрэ дихьэхын, я 
жэрдэмхэр ипэкIэ зыгъэ-
кIуэтэн, я хъуэпсапIэхэм лъэ-
зыгъэIэсын щIэблэ къазэ-
рыщIэхъуэнур, IэщIагъэлI 
нэс хэр зэрагъэхьэзырыфы-
нур, щалъхуа лъахэмрэ щып-
сэу къэралыгъуэмрэ хуэпэж 
псэкупсэхэр зэрагъэсэфы-
нур», – къыхигъэщащ и 
къэпсэлъэныгъэм КIуэкIуэ 
Казбек.

ЩХЬЭЩЭХУЖ  Инал.

нейпсо махуэщ
1991 гъэм Налшык щы-

зэхэтащ КъБР-м ис лъэп къ-
хэм я нэхъыжьыфIхэм я зэ-
хуэс.

1868 гъэм къалъхуащ 
 Къаир щыщ Адыгэ тхакIуэ 
цIэрыIуэ, «хьэрып уса кIуэ-
хэм я пащтыхьу» къалъытэ 
Щэукъий Ахьмэд.

1917 гъэм къалъхуащ тха-
кIуэ, зэдзэкIакIуэ, филоло-
гие щIэныгъэхэмкIэ док-
тор, КъБКъУ-м и профес-
сору щыта Къардэн Бубэ.

1955 гъэм къалъхуащ фи-
лологие щIэныгъэхэмкIэ 
доктор, КъБКъУ-м и про-
фес сор, ЩIДАА-м и акаде-
мик, КъБР-м щэнхабзэмкIэ 
щIыхь зиIэ и лэжьакIуэ, ли-
тературэдж ТIымыжь Хьэ-
мы щэ.

1961 гъэм къалъхуащ тех-
никэ щIэныгъэхэмкIэ док-
тор, КъБКъУ-м и профес-
сор, ЩIДАА-м и академик, 
КъБР-и и Къэрал саугъэ-
тым и лауреат Шэ джы-
хьэщIэ Юрэ.

Дунейм и щытыкIэнур
«pogoda.yandex.ru сайтым 
зэритымкIэ, Налшык уэшх 
къыщешхынущ. Хуабэр ма-
хуэм градус 11-12, жэщым 
градуси 9-10 щыхъунущ.

Жэпуэгъуэм и 17,
блыщхьэ

Къулейсызыгъэр гъэ-

кIуэ дыным и дунейпсо 
махуэщ 

Урысейм и гъуэгу лэжьа-
кIуэхэм я махуэщ 

Ерыскъыпхъэ къы щIэ-
зыгъэкI промышленнос-
тым и махуэщ 
1905 гъэм Урысейм и япэ 
Къэрал Думэм и зэхуэс 
екIуэкIащ.

1938 гъэм СССР-м и Со-
вет Нэхъыщхьэм и Прези-
диумым и УнафэкIэ ягъэу-
ващ «Хахуагъэм папщIэ», 
«Зауэм къыщигъэлъэгъуа 
лIыгъэм папщIэ» медал-
хэр.

1961 гъэм Къэрал Крем-
ль Уардэунэр къызэIуахащ.

1943 гъэм къалъхуащ тех-
никэ щIэныгъэхэмкIэ док-
тор, КъШКъУ-м и профес-
сор, ЩIДАА-м и академик 
Тохъутэмыщ Хъызыр.

1952 гъэм къалъхуащ тха-
кIуэ, публицист, ЩIДАА-м и 
академик, КъБР-м щIыхь 
зиIэ и журналист Котляров 
Виктор.

Дунейм и щытыкIэнур
«pogoda.yandex.ru сайтым 
зэритымкIэ, Налшык уэшх 
къыщешхынущ. Хуабэр 
махуэм градуси 10-11, жэ-
щым градуси 8-9 щыхъу-
нущ.

КъБР-м Къалэн куэд щагъэзащIэ и 
щIалэгъуалэ центрым экстремиз-
мэмрэ терроризмэмрэ пэщIэ ты-
нымкIэ лэжьыгъэ купщIафIэхэр ире-
гъэкIуэкI. 

КЪАПЩТЭМЭ, 2022 гъэм республи-
кэм и еджапIэ нэхъыщхьэхэм, курыт-
хэм, школхэм семинар 18 къыщызэра-
гъэпэщащ. Абыхэм ирагъэблэгъащ 
дин лэжьакIуэхэмрэ хъыбарегъащIэ 
Iэ натIэхэм я IэщIагъэлIхэмрэ.

Экстремизмэмрэ терроризмэмрэ 
пэщIэтын зэрыхуейм теухуа нэтын-
хэмрэ фильмхэмрэ гъэлъэгъуэнми 
мы хьэнэшхуэ яIэщ. Апхуэдэ Iуэхугъуэу 
КъБР-м Къалэн куэд щагъэзащIэ и 
щIалэгъуалэ центрым къызэригъэпэ-
щахэм цIыху 2100-рэ къызэщIра-
гъэубыдащ.

КъищынэмыщIауэ, республикэм и 
спорт IуэхущIапIэу 3-м IэщIагъэлIхэр 
щытепсэлъыхьащ мамыру псэуным 
нэхъыфI зэрыщымыIэм, экстремиз-
мэмрэ терроризмэмрэ япылъ шына-
гъуэм, абыхэм япэIэщIэу зэрыщытып-
хъэм. А Iуэхум хыхьэу, спортсмен ныб-
жьыщIэхэм хуагуэшащ «Терроризмэм 
дрибийщ» псалъэхэр зытратха, псы 
зракIэ птулъкIэхэр. 

Гъэмахуэ зыгъэпсэхугъуэ зэманым 
сабий лагерхэм семинари 4 щекIуэ-
кIащ, гъащIэр, дунейр хъумэн зэры-
хуейр я лъабжьэу.

Зэрыхабзэу, фокIадэм и 1 - 3-хэм гъэ 
къэс ЩIалэгъуалэ центрым ирегъэ-
кIуэкI «Терроризмэм дрибийщ» зи 
фIэщыгъэ флешмобыр. Мы гъэм абы 
хэтащ Налшык къалэм и лицей №2-м и 
еджакIуэхэр. Зэхуэсым кърихьэлIахэр 
усэхэм къеджащ, Беслъэн къалэм 
къыщыхъуауэ щыта гузэвэгъуэм тра-
ухуауэ. 

Жьыр къыщепщэр
ЩIалэгъуалэ центрыр жыджэру йо-

лэжь экстремизмэмрэ терроризмэмрэ 
пэщIэтыным ехьэлIа роликхэмрэ бан-
нерхэмрэ социальнэ сетхэм щызэб-
грыгъэкIынми. Апхуэдэ лэжьыгъэхэр  
кърет КъБР-м и МВД-м. Къызэ раху-
тамкIэ, абыхэм цIыху мини 2,5-рэ 
мынэхъ мащIэ йоплъ. 

Илъэс къэс фокIадэм республикэм 
щокIуэкI «Терроризмэмрэ экстремиз-
мэмрэ дрибийщ» зыфIаща Iуэхур. Абы 
и зы хабзэщ, цIыхухэм плIэхэр, пыIэхэр, 
махуэгъэпсхэр хуагуэшыныр. Хьэп-
шыпхэм тетщ щIалэгъуалэм Iуэху 
мыхъу мыщIэхэм зыдрагъэхьэх зэры-
мыхъунур къызыхэщ гупсысэхэр. 

- ЩIалэгъуалэм щIэх-щIэхыурэ доп-
салъэ, терроризмэм пэщIэтынымкIэ 
дэфтэрхэр зи лъабжьэ фильмхэм идо-
гъэплъ, - жеIэ КъБР-м Къалэн куэд 
ща гъэзащIэ и щIалэгъуалэ центрым и 
IэщIагъэлI Къарэ Ратмир. – Абы и 
лъэныкъуэкIэ дыдолажьэ «КъБР-Ме-
диа» къэрал IуэхущIапIэм, псом хуэ-
мыдэу террорым пэщIэтыным хуэгъэ-
зауэ а IэнатIэм къыдигъэкI плIэхэмрэ 
пыIэхэмрэ щIалэгъуалэм яхудогуэш. 
КъищынэмыщIауэ, хабзэ хъуауэ, са-
бийхэр Беслъэн къалэм дошэ, абы 
къыщыхъуа гузэвэгъуэм хэкIуэдахэм я 
фэеплъым пщIэ хуэтщIу. ЩIалэгъуа-
лэм дыщепсалъэм, семинар къы-
щызэдгъэпэщым деж тегъэщIапIэ 
 нэхъ тщIыр цIыхур жьыр къыздепщэм-
кIэ зримыгъэхьу, езым гупсысэкIэ 
щхь эхуэ иIэжу, нэгъуэщIхэм я Iуэхухэм 
зыдримыгъэшэхыу, адэ-анэм едаIуэу 
псэун зэрыхуейрщ. НэгъуэщI зы Iуэ-
хуфI ми гулъытэ худощI – ар я къалэн 
ягъэзащIэу хэкIуэдахэм я фэеплъу 
спорт зэхьэзэхуэхэр едгъэкIуэ кIы-
нырщ.

БАГЪЭТЫР Луизэ. 

Iуэху  щхьэпэ

КъызыхэкIар зыщымыгъупщэ

                         ЗэдзэкIакIуэхэм
     я мыхьэнэр инщ

АР-м, КъБР-м, КъШР-м щIыхь зиIэ я 
артисткэ, «Фабрика звёзд» проектым 
(2002 - 2010) хэта уэрэджыIакIуэ цIэрыIуэ 
Къэзан Сэтэней илъэс 20-м нэблэгъауэ 
урысей шоу-бизнесым и утыкум итщ. 
Ди хэкуэгъу адыгэ пщащэр цIыхубэм 
фIыуэ ялъэгъуа уэрэджыIакIуэхэм 
ящыщщ. Урысейм, нэгъуэщI щIыпIэхэм 
къыщыдэкI журналхэм щIэх-щIэхыурэ 
къытохуэ, телеканалхэм къат нэтынхэм 
куэдрэ ирагъэблагъэ, уэрэд жыIэным и 
мызакъуэу, концертхэри ирегъэкIуэкI. 
ЖыпIэнурамэ зэпымыууэ щIэ гуэрхэр 
къэзыгъэщIхэм ящыщщ. Мы махуэхэм 
Сэтэней егъэлъапIэ и ныбжьыр илъэс 
бжыгъэ дахэ зэрырикъуар.

КЪУЛЪКЪУЖЫН Ипщэм къыщыхъуа 
хъыджэбзыр пасэу уэрэд жыIэным дихьэ-
хат. Курыт еджапIэ нэужьым ар 
щIэтIысхьащ ГъуазджэхэмкIэ Кавказ Ищ-
хъэрэ къэрал институтым Щэнхабзэмрэ 
гъуазджэмкIэ и колледжым. И щIэныгъэм 
щыпищащ Гнесинхэ я цIэр зезыхьэ Уры-
сей академием, иужькIэ ГИТИС-м. 

Илъэс 20 ипэкIэ ди республикэм икIыу 
Москва кIуа пщащэм ехъулIэныгъэ куэд 
зыIэригъэхьащ. ГъащIэм зэрыщыхабзэу, 
Сэтэней и дуней тетыкIэми гупсысэкIэми 
зи хъуэжащ. Къэрэшей-Шэрджэсым уэрэ-
дымрэ къафэмкIэ и «Ашэмэз» гупым зи 
щIалэгъуэм хэта и адэ Сэтхьалий Сэтэней 
уэрэд жыIэным щиIэ зэфIэкIхэм гу щы-
лъи тэм, нэхъри зригъэужьыну тригъэгуш-
хуащ. Сэтэней «Фабрика» гупым зи гъусэу 
хэта уэрэджыIакIуэхэу Тоневэ Иринэ, Са-
вельевэ Александрэ, Алалыкинэ Марие, я 
продюсер Матвиенкэ Игорь сымэ ща-
дэлэжьарщ цIыхубэм нэхъ къыщацIы-
хуар. Абы щыгъуэ мазэм къриубыдэу кон-
церт 200-м нэблагъэ ятырт. 2010 гъэм 
Сэтэней и щхьэ хуэлэжьэжыну мурад 
ищIащ икIи ар къохъулIэ. 

Сэтэней ди республикэм, и адэ-анэм я 
деж куэдрэ къэкIуэжыфыркъым, мази-
щым, илъэс ныкъуэм апхуэдэ Iэмал зэ 
 игъуэтми аращ. Ди щIыналъэм къы щы-
кIуэж махуэхэр абы и дежкIэ нэхъри щIэ-
лъапIэр, и адэ Сэтхьалий и чэнджэщ 
щIэдэIуу, и анэм и гумащIагъыр зыхищIэу 
зэрабгъэдэсырщ. Шыпхъуищ - Марианнэ, 
Светланэ, Мадинэ - иIэщи, зэрымылъа-

Творчествэм и унэу Передел-
кинэ дэтым иджыблагъэ зэ-
дзэкIакIуэхэм я зэхыхьэ ще-
кIуэ кIащ. Абы утыку къыщра-
хьащ Урысейм ис лъэпкъхэм я 
литературэм зегъэужьыным, 
егъэ фIэкIуэным хуэгъэпса 
Iуэху гъуэхэр. УсакIуэ, тхакIуэ, 
драматург, зэдзэкIакIуэ Къаны-
къуэ Заринэ мы проектыр зэры-
рагъа жьэрэ хэтщ. Абы и Iэда-
къэщIэкIхэр хагъэхьащ Уры-
сейм ис лъэпкъ 60-м я анэ-
дэлъхубзэкIэ тха тхыгъэхэр иту 
къыдагъэкIа антологие зыб-
жанэм. Мы гъэм Заринэ драма-
тургиемкIэ секцэр иригъэ-
кIуэкIыну ирагъэблэгъат.

- ЗэдзэкIын Iуэхум ехьэлIауэ 
Переделкинэ иджы ещанэ со-
кIуэ,- жеIэ Заринэ. - 2003 гъэм 
сэ сыхэтащ «Дружба народов» 
журнал цIэрыIуэм зэдзэ кIа-
кIуэхэм папщIэ къызэригъэпэ-
ща семинарым. Иджыри аращ 
щIытезгъэзар. ЩIыпIэ гъэщIэ-
гъуэнщ мыр. ДэнэкIэ уплъэми 
тхылъ болъагъу, хьэщIэщым и 
пэш къэс, рестораным, кафем 
тхылъхэр щыгъунэжщ. Мы 
щIыпIэм зэпыу имыIэу зэIущIэ 
щхьэ пэхэр, семинархэр, гъэ-
лъэ гъуэныгъэхэр щрагъэ кIуэкI-
ри, щIалэгъуалэр куэду къо-
кIуалIэ. Сигу ирохь. Иджыри 
къытезгъэзэнт!

ЗэIущIэм теухуауэ
- Абы и гугъу щащIащ 

лъэпкъыбзэхэмкIэ тха литера-
турэ тхыгъэхэр урысыбзэкIэ 
зэдзэкIын, утыку нэхъ инхэм 
ихьэн зэрыхуейм. Абы хэтахэм 
зрагъэгъуэта щIэныгъэр анэ-
дэлъхубзэкIэ тхар урысыбзэкIэ 
щызэрадзэкIым и закъуэкъым 

КЪАНЫКЪУЭ Заринэ:

къащыхуэсэбэпынур, атIэ уры-
сыбзэкIэ тхам кърахыу я анэ-
дэлъхубзэкIэ щызэрадзэкIкIи 
къащхьэпэнущ. Ди жагъуэ зэ-
рыхъунщи, лъэпкъыбзэхэмкIэ 
еджэхэр кIуэ пэтми нэхъ мащIэ 
мэхъу. Ауэ абы къикIыркъым 
тхыгъэхэр зэдзэкIын хуэмейуэ. 
Урысыбзэм кърахыу адыгэб-
зэкIэ е балъкъэрыбзэкIэ худо-
жественнэ текст ин зэрадзэкIы-
ну тегушхуэр зэрымащIэм 
уегъэгумэщI. 

УщымыгуфIыкIынкIэ Iэмал 
зимыIэ щапхъэхэри щыIэщ. 
Псалъэм папщIэ, «Евгений 
Онегин» тхыгъэр адыгэбзэкIэ 
плIэнейрэ зэрадзэкIауэ щыIэщ, 
абы щыщу тIур иужьрей илъэ-
ситхурщ къыщыхъуар. Мэ-

къуауэ Амир урысыбзэкIэ итха и 
повестыр ХьэцIыкIу Рае адыгэб-
зэм екIуу къригъэзэ гъащ.

Бзэм и къарур зэлъытар
- Сэ сызэреплъымкIэ, щIэ-

джыкIакIуэм и пащхьэ бзэр, 
тхыгъэр зэритхьэм куэд елъы-
тащ. АнэдэлъхубзэкIэ еджэхэр 
нэхъыбэ тщIын мурадкIэ, илъэс 
13 ипэ ныбжьэгъу зыбжанэ си 
гъусэу усыгъэм и пшыхьхэр 
къызэдгъэпэщын щIэддзат. 
Анэ дэлъхубзэм  зегъэу жьы-
ным кIэ литературэ проект нэхъ 
инхэм ящыщщ ар. Абы хэтхэр 
ди щIыналъэм и щIыпIэ да-
хэхэм адыгэбзэкIэ усэхэм гъэ-
хуауэ къыщоджэ. Япэм усэхэр 
ирагъэтхыурэ радиокIэ къаты-

жу щытамэ, иджы куэду си гуа-
пэ мэхъу ди щIыналъэм щыпсэу 
тхакIуэхэм я тхыгъэхэр радио-
кIэ къызэратым. Сэ сызэре-
плъымкIэ, сабий таурыхъхэри 
апхуэдэу утыку къихьэн хуейщ, 
абы анэдэлъхубзэм хуаIэ фIы-
лъагъуныгъэм зэрыхигъэхъуэ-
ным шэч хэлъкъым. ЩIэн хуейр 
куэд мэхъу, ауэ Iэмалхэр ма-
щIэщ. 

АнэдэлъхубзэкIэ тхыгъэхэмрэ 
усыгъэхэмрэ къыдагъэкIын, ар 
утыку нэхъ инхэм щагъэлъэ-
гъуэн хуейщ. ЩIалэгъуалэм 
анэдэлъхубзэкIэ утхэ ным хэлъ 
фIагъыр къагуры Iуауэ сыщо-
гугъ.

Дауэ щытми, хэгъэгухэм а 
Iуэхум нэхъ щолIалIэ. ТхакIуэхэр 

зэкIэлъокIуэ, зэролъагъу, зыр 
адрейм и IэдакъэщIэкIыр зэ-
рыпхигъэкIынум хущIокъу. Мис 
мып хуэдэ зэхыхьэхэри абыхэм-
кIэ щхьэпэщ. Ауэ лъэпкъыбзэ-
хэмкIэ тхылъ мащIэщ къы-
дэкIыр. Сэ сызэреплъымкIэ, 
адрей щIыналъэхэм мы Iуэхум 
гулъытэ нэхъыбэ щегъуэт. 

Щхьэусыгъуэ пыухыкIахэм 
къыхэкIыу, «Эльбрус» тхылъ те-
дзапIэм анэдэлъхубзэкIэ тхылъ 
къыдигъэкIын щигъэтащ. Зэ-
ман кIыхькIэ абы учебник 
фIэкIа къыдимыгъэкIыу щы-
тащ, итIанэ абы трагъэкIуадэ 
мылъкур нэгъуэщI гуэрхэм тра-
гуэшащ. Псалъэм папщIэ, сэ а 
тхылъ тедзапIэм си Iэрытхыр 
щIэслъхьэри, илъэситхукIэ се-
жьащ. Тхылъыр къыдагъэ кIыну 
ягъэхьэзырри, илъэс къэс ира-
гъэкIуэтэкIыурэ мы гъэм къэса-
ти, Iэрытхыр къэсщтэжащ си 
ахъшэкIэ къыдэзгъэкIыжыну. 
Ауэ ар тхакIуэм дежкIэ хэкIыпIэ-
къым. Тха кIуэхэм я зэгухьэны-
гъэм хэт тха кIуэхэм я Iэда-
къэщIэкI «Эльбрус» тхылъ те-
дзапIэм къыдигъэкIыну иджы-
ри къигъэгугъэркъым. 

Зэхыхьэм и сэбэпыр
КъБР-м и ТхакIуэхэм я зэ-

гухьэныгъэм и Правленэм сы-
хэтщи, Республикэм ис тха-
кIуэхэм сэ зэзгъэгъуэта щIэны-
гъэхэмкIэ садэгуэшэнущ. Ди 
республикэм щыщу а зэхыхьэм 
хэтащ зэдзэкIакIуэ ныбжьыщIэ, 
радиожурналист Джыназ За-
ремэ. Абы къыхуэщхьэпэн куэд 
къыхихауэ сыщогугъ. Къы-
кIэлъыкIуэ зэхыхьэм нэгъуэщI 
зыгуэр едгъэблагъэ хъунущ.

Пэжщ, я тхыгъэхэр зэра-
дзэкIыу зымыдэ тхакIуэхэри 
диIэщ. Зы лъэныкъуэкIэ сэ ахэр 
къызгуроIуэ. Ауэ сэ си тхыгъэ 
зэзыдзэкIхэм фIэгъэнапIэ къа-
хуэслъыхъуэркъым. Си усэхэр 
щызэрадзэкIкIэ, сэ сыхуэ хьэ-
зырщ абы и гупсысэм, купщIэм 
щыщ зэрыщIэкIуэсыкIынум. 

ТЭРЧОКЪУЭ Дисэ.

гъумэ зэхуозэш. Ахэр къулеигъэшхуэу, 
мылъку нэхъ ин дыдэу къелъытэ, зэриIэ 
къудейр къару хуохъу. Гуныкъуэгъуэхэмрэ 
лъэпощхьэпохэмрэ къызэринэкIынымкIи 
ахэращ и дэIэпыкъуэгъур. Абы щхьэкIэ, Iэ-
мал имыIэу зэгъунэгъун хуейкъым: я пса-
лъэр, чэнджэщыр, къызэрыкъуэт къудейр 
куэд и уасэу къелъытэ. Адыгэ унагъуэм 
къыщыхъуа хъыджэбзым къыддекIуэкI 
хабзэ дахэхэр зыщигъэгъупщэркъым. И 
ныбжьэгъухэр, благъэхэр илъэгъуа нэужь, 
псэкIэ нэхъ къулей хъуауэ къыщыхъуу 
Москва, Италием егъэзэж, а псом нэ-
хъыбэжым трагъэгушхуэ. 

Иджыблагъэ Сэтэней апхуэдэу лъагъун-
лъагъу къыщыкIуэжам, Къэнжал Iуащ-
хьэм тету «Гуащэмахуэ» уэрэдыр жиIэу 
клип трахащ. Ар зэрымыщIэкIэ траха 
 хъуащ, сыту жыпIэмэ Сэтэней къыщIэкIуэ-
жар и адэ-анэр илъагъуну, и щхьэгъусэ 
сурэттех цIэрыIуэ Тиоццо Стефани (Ита-
лием щыщщ) къыщалъхуа махуэм ири-
хьэлIэу я хьэгъуэлIыгъуэр щекIуэкIа щIы-
пIэм, Осетие Ищхъэрэ – Аланием, тра-
гъэзэжыну арат. Абы хэту и ныбжьэгъур 
къэпсалъэу, Сэтэней «Гуащэмахуэ» 
уэрэдыр игъэзащIэу Къэнжал Iуащхьэм 
щытрахыну зэрыхуейр къыщыжриIэм, 
арэзы техъуащ. 

Езы Сэтэней зэрыжиIэмкIэ, «Гуащэма-
хуэ» адыгэ цIыхубэ уэрэдым мыхьэнэшхуэ 
иIэщ икIи илъэс куэд и пэкIэ ар и гъащIэм 
къыхыхьащ, а уэрэдыр игъэзэщIэну чэн-
джэщ къезыта и адэм и фIыгъэкIэ. 
Тхыдэм къыхэна, абы лъабжьэ хуэхъуа 
 лъагъуныгъэ хъыбар телъыджэр щызэхи-
хым, ар хуабжьу игу щIыхьат. 

- ЩIыналъэм и дахагъэм къыдэкIуэу, 
чэ щанэхэмрэ пасэрей псэуалъэ хэлъэ-
лъэжахэмрэ клипым хагъэхьэн хуей щы-
хъум, Осетие Ищхъэрэ - Аланием щыщ си 
цIыхугъэм селъэIури, республикэм и 
лъэпкъ  хъугъуэфIыгъуэу къалъытэ бгъу эн-
щIагъхэм ящыщ зым и теплъэгъуэ хэд-
гъэхьащ. Апхуэдэу клипыр дгъэдэхащ ди 
лъэпкъ фащэрэ къафэкIэ, - жеIэ Сэтэней. 

Си щIалэгъуэм нэхъ жыджэру сызэ-
рыщытам куэд къысхуихьащ. Нэхъыщ-
хьэрати, залымыгъэкIэ зыри сагъэщIа-
къым, си адэ-анэр мыарэзыуэ Iуэху гуэр 
иужь сихьакъым. КъурIэнми нэгъуэщI 
лъэпкъхэм я тхылъ лъапIэхэми итщ: «Уи 
адэ-анэр арэзымэ, ехъулIэныгъэ узэриIэ-
нум шэч хэлъкъым», - жеIэ Сэтэней. - 
Аращ сыт щыгъуи сызытетар. IуэхущIэ 
сыпэрыхьа нэужь, гъащIэщIэ къыщIэздзэ 
хуэдэщ. НэхъыбэIуэ зэрызлэжьыным сы-
ху щIэкъуу щытамэ, иджы нэхъыфIу, нэхъ 
купщIафIэу зыгуэрхэр къэзгъэщIынырщ 
зи ужь ситыр. Нэхъыщхьэр бжыгъэра-
къым, атIэ фIагъырщ, купщIэрщ.

Сэтэней Адыгэ уэрэдыжьхэм гулъытэ 
зэрахуищIыр гуапэщ. Ар и нэщэнэщ дэнэ 
щIыпIэ щыIэну, щылэжьэну къыхуихуами, 
цIыхур къызыхэкIар щымыгъупщэу, и 
лъэпкъ, и хабзэ ищIэжу зэрыпсэум. 2019 
гъэм Сэтэней лъэпкъ макъамэхэр зэбэкI 
Sati Ethnica проектыр игъэхьэзыращ. Абы 
хыхьэу 2020 - 2021 гъэхэм къыдигъэкIащ 
альбомхэмрэ пластинкэхэмрэ. Ар и щы-
хьэтщ уэрэджыIакIуэм къызыхэкIар зэ-
рыщымыгъупщэм. Нэхъапэм артисткэр 
утыку зэрита фэилъхьэгъуэхэр иджы 
лъэпкъ щыгъынхэмкIэ зэрихъуэжар нэ-
рылъагъущ. 

Къэзан Сэтэней фильм зыбжанэми и 
зэфIэкI щеплъыжащ. Ар щыджэгуащ «Зо-
лушка», «Здрасьте, я ваше папо!», «Снеж-
ный ангел», «По небу босиком» фильм-
хэм, нэгъуэщIхэми. 

Сэтэней нэгъуэщI къэралхэм кIуэну, зы-
щигъэпсэхуну фIэфIщ. Апхуэдэуи щы-
хьэщIэ щIыналъэхэм я лъэпкъ уэрэ дыжь-
хэм, щэнхабзэм, диным зэрыдихьэхыр 
нэрылъагъущ. Интернетым щытлъагъу 
видеохэм тепщIыхьмэ, Сэтэней нэхъыбэу 
здэкIуэр лъэпкъ хабзэхэр нэхъ щахъума 
щIыпIэхэрщ. Иджыпсту щыпсэу Италиер, 
Балир, Индиер жыпIэми, ахэр хуабжьу 
фIэфIщ. Псом хуэмыдэу индус щэнхаб-
зэм, йогэм дахьэх. Къэзаным и лэжьы-
гъэр къызэралъытэм и щыхьэтщ «Дыщэ 

микрофон», «Стопудовый хит», «Илъэсым 
и уэрэджыIакIуэ», «Звуковая дорожка» са-
угъэтхэр, нэгъуэщIхэри къызэрыхуа-
гъэфэщар.

- Нэхъыщхьэр, дунейм зэгурыIуэны-
гъэр, мамырыгъэр, зэкъуэтыныгъэр щы-
тепщэнырщ. ЦIыхухэр зэхуэIэфIу, зэхуэ-
гуа пэу, зыхуей хуэзэу, насыпыфIэу псэууэ 
слъагъуну си хъуэпсапIэщ. Узэджэр къо-
кIуэ жаIэ, зыщIэгупсысыжыфу, нэхъы-
фIым хуэпабгъэу, гупсэхугъуэр я Iэпэгъуу 
Тхьэм куэдрэ дыщигъэIэ! - жеIэ Сэтэней.

ТЕКIУЖЬ Заретэ.

Щэнхабзэ фIыгъуэхэм я хъумакIуэ

Котляров Виктор Николай и 
къуэр жэпуэгъуэм и 17-м 1952 
гъэм Налшык къыщалъхуащ.  
1970-1975 гъэхэм щеджащ Къэ-
бэрдей-Балъкъэр къэрал уни-
верситетым. Ар къиуха иужь, 
«Советская молодежь» га-
зе тым щылэжьащ (1982 гъэ 
 хъуху), япэщIыкIэ корреспон-
денту, итIанэ редактор нэ-
хъыщхьэм и къуэдзэу. 1982-
1988 гъэхэм – КъБАССР-м и 
Совет Нэхъыщхьэм и Прези-
диумым и унафэщIым и къуэ-
дзэщ, 1991-1992 гъэхэм – «Рес-
публика» газетым и редактор  
нэхъыщхьэщ. 1992 гъэм щы-
щIэдзауэ «Эль-Фа» тхылъ те-
дзапIэм и унафэщIу щытащ, 
1999 гъэм щегъэжьауэ «Поли-
графсервис и Т» (2005 гъэм 
«Котляровхэ Мариерэ Виктор-
рэ я тхылъ тедзапIэ» хъуащ) 
тхылъ тедзапIэм , урысыбзэкIэ 
къыдэкI «Эльбрус» журналым 
(1989 гъэ лъандэрэ) я редактор 
нэхъыщхьэщ. 

УФ-м и Журналистхэм я со-
юзым (1975), ТхакIуэхэм я зэ-
гухьэныгъэм (1998) хэтщ, 
 КъБР-м щIыхь зиIэ и жур-
налистщ,  ЩIДАА-м и акаде-
микщ (2010). «Имена. Време-
на» зыфIища тхылъхэм папщIэ 
2003 гъэм къыхуагъэ фэщащ 
ГъуазджэхэмкIэ европей ака-
демием (Брюссель) и дамы-
гъэ нэхъыщхьэр, 2007 гъэм ди 
республикэм и ЩIыхь тхылъыр 
 къратащ. 

Зэщхьэгъусэхэм
я тхылъ тедзапIэр 

Котляров Виктор и махуэр нобэ 
игъэлъа пIэми, абырэ и щхьэ-
гъусэ Мариерэ я гугъу щхьэхуэ-
щхьэхуэу пщIыну къезгъэзэгъыр-
къым. Сыт щхьэкIэ жыпIэмэ, 
а тIум зы лэжьыгъэ зэдащIэ 
 къудейкъым, гъащIэм ехьэлIауэ 
жыпIэми, зым Iэпыхур адрейм 
къищтэжущ зэрыпсэухэр. 

Къэбэрдей-Балъкъэрми нэ-
гъуэщI щIыналъэхэми Виктор-
рэ Мариерэ къыщацIыху ди  рес-
публикэм щыпсэу лъэпкъ хэм 
я тхыдэм, этнологием, цIыху 
цIэрыIуэхэм ятеухуа я Iэ да-
къэщIэкIхэмкIэ. Тхылъ тхы ным, 
къыдэгъэкIыным ахэр илъэс 30 
хъуауэ толажьэ. Я япэ тхылъхэр 
1992 гъэм и накъыгъэ мазэм, 
1905 гъэм щыIа Революцэм и 
цIэр зезыхьэ Республикэ по-
лиграфкомбинатым хыхьэ «Эль-
Фа» тхылъ тедзапIэм къыщы-

Котляров Виктор и ныбжьыр илъэс 70 ирокъу

дагъэкIауэ щытащ. Илъэсиблым 
къриубыдэу тхылъ 300-м  щIигъу 
ящIат, абыхэм ящыщу «Кавказ 
литературэ-тхыдэ Олимп» (КЛИО) 
серием хыхьэхэр 30-м щIегъу. 

1999 гъэм Мариерэ Вик-
торрэ къызэIуахащ езым я 
тхылъ те дзапIэ, «Полиграфсер-
вис   и Т» зыфIащар, абы дэ-
щIыгъуу «Эльбрус» журна-
лыр урысыбзэкIэ къыдагъэ-
кIыу щIадзащ. Тхыгъэхэр къэ -
щыпыным щегъэжьауэ тхы лъыр 
гъэщIэрэщIэным деж щы-
щIэкIыжу лэжьыгъэ псори зы-
гъэ защIэр цIыхуитху  къудейщ. 
Абыхэм яхузэфIэкIащ тхыгъэ 
купщIафIэхэр зэрыт, дахэ ды-
дэу гъэщIэрэщIа тхылъу  700-м 
щIигъу илъэсипщIым къри-
убыдэу къыдагъэкIын. 2006 гъэм 
къыщыщIэдзауэ IуэхущIапIэм 
зэреджэр «Котляровхэ Мариерэ 
Викторрэ я тхылъ тедзапIэщ». 

Лэжьыгъэ 50-м щIигъу зэдат-
хащ Котляров зэщхьэгъусэхэм. 
Абыхэм ящыщщ, псалъэм па-
пщIэ, усакIуэхэу ЩоджэнцIыкIу 
Алий, Мечиев Кязим, щIэ ныгъэлI 
Лъостэн Владимир, сурэтыщI 
КIыщ Мухьэдин, нэгъуэщIхэми 
ятеухуа тхылъхэр, «Родной ланд-
шафт» серием хыхьэ буклет 11-р, 
«Кабардино-Балкария: природ-
ная жемчужина» серием щыщ 
су рэт альбомхэр, нэгъуэщI куэди.

Абыхэм я зэфIэкIым, я лэжьы-
гъэм пэджэж тхыгъэхэр мыма-
щIэу щыIэщ, зэщхьэгъусэхэм 
щэнхабзэм хуащIа хэлъхьэны-
гъэм куэдым гу лъатащ. Апхуэдэ 
тхыгъэхэм кIэщIу къыхэтхащ мы 
къыкIэлъыкIуэнухэр, зи махуэр 
зыгъэлъапIэ нэхъыжьыфIым зэ-
ман зэхуэмыдэхэм къыхужаIа-
хэр иджыри зэ зэхихмэ и гуапэ 
хъуну дыщыгугъыу. Ди жагъуэ 
зэрыхъунщи, Котляров Виктор 
и гугъу зыщIахэм яхэтщ дунейм 
ехыжахэр, ауэ псалъэ гуапэхэм, 
шэрыуэхэм я мыхьэнэр зэманым 
дэужьыхакъым. 

 
КЪАНОКЪУЭ Арсен, УФ-м Фе-

дерацэмкIэ и Советым и сена-
тор: - Кавказ Ищхъэрэм щыпсэу 
лъэпкъхэм я тхыдэм, щIына-
лъэм, этнографием теухуауэ Кот-
ляров зэщхьэгъу сэхэм къыда-
гъэкI литературэм псалъэ гуапэ 
куэд хуэфащэщ. Абыхэм я Iэда-
къэщIэкI тхылъу щэ бжыгъэхэр 
дунейм къытехьащи, дэтхэнэ зы-
ми адыгэхэм, балъкъэрхэм, ин-
гушхэм, осетинхэм, шэшэнхэм 
я дуней тетыкIэм дыщагъэгъу-
азэ икIи къыдгурагъаIуэ лъэпкъ 
цIыкIу зэрыщымыIэр. Лъэпкъхэм 
я макъ зэхэтхын, зыр зым къы-
зэрыщхьэщыкIыр тлъагъун, я 
щэнхабзэм пщIэ хуэтщIын хуейуэ 
аркъудейщ. 

Котляровхэр Къэбэрдей-Балъ-
къэрым и цIыху пажэхэщ: мыбы 
къыщалъхуащ, къыщыхъуащ, 

рес публикэмрэ абы и цIыхухэмрэ 
фIыуэ ялъагъуу мэлажьэ. ПщIэ 
хуэщIыпхъэщ лъэпкъхэм я цIыху 
пэрытхэм гъэхуауэ, гулъытэшхуэ 
хуащIу зэрытетхыхьым. Апхуэдэ 
щытыкIэращ тэмэмри, сыту жы-
пIэмэ зэгурыIуэныгъэ зэрымылъ 
Урысейр къэрал лъэщ икIи зэ-
къуэт хъункIэ Iэмал иIэкъым. 
Аращ Мариерэ Викторрэ я Iэда-
къэщIэкIхэм я нэхъыбэр ди щэн-
хабзэм и фIыпIэхэм ящыщ щIэ-
хъуар. 

ДЭХЪУШОКЪУЭ Мусэ, жыла-
гъуэ лэжьакIуэ: - Журналисти-
кэм, литературэм, тхылъ къыдэ-
гъэкIыным ехьэлIауэ абыхэм 
яху зэфIэкIар республикэм щып-
сэухэм ди напщIэм телъыпхъэу 
къызолъытэ. IэдакъэщIэкIхэм 
щхьэхуэу я гугъу сщIынкъым - 
абыхэм тепсэлъыхьыфын щIэ-
ныгъэлIхэри ди мащIэкъым. 

Виктор! Марие! Фи гум фIы 
илъу фызэлэжь тхылъхэр Кав-
казым щыпсэу лъэпкъхэр зэ-
къуэтыным, республикэм зэгу-
ры Iуэ илъыным и лъабжьэу си 
щхьэкIэ къысщохъу. Аращ дэ т хэнэ 
зыри зыхущIэкъун хуе йр,  Iуэхугъуэ  
зэхуэмыдэхэм къыхэкIыу ар 
иджыпсту нэхъ дызыгъэпIейтей, 
зыхэтщIэ хъуащ. 

Зыр зым кIэлъыкIуэу ду-
нейм къытехьэ фи тхылъ хэм  
къагъэ лъагъуэ фызэры лэ жьа-
кIуэшхуэр, абыхэм ящыщ дэт-
хэнэ зыми фи псэм щыщ Iыхьэ 
зэрыхэфлъхьэр. Мис а Iуэху 
бгъэдыхьэкIэм фыкъы темыкIыу 
иджыри куэдрэ фылэжьэну си 
гуапэщ. 

ТХЬЭЗЭПЛЪ Хьэсэн, тхакIуэ: 
- Котляровхэ Мариерэ Виктор-
рэ Къэбэрдей-Балъкъэрым и 
мызакъуэу, нэгъуэщI щIына-
лъэ куэдми къыщацIыху, я зэ-
фIэ кIыр къыщащIэ. Лъэпкъым 
и цIыху пажэхэм абыхэм хуэдэу 
купщIафIэу, гъэхуауэ тетхыхь къэ-
гъуэтыгъуейщ. «Адыги: сердца и 
судьбы», «Я тот, кто будет…», «Ты 
создал мир. И он велик», «Ла-
дони протяни к огню души мо-
ей…» тхылъхэр Гъуаз джэхэмкIэ 
европей академием  и дунейпсо 
зэхьэзэхуэм щытекIуэри дыщэ 
медалри къыхуагъэфэщащ. 
Лъэпкъ цIыкIухэм я псэкупсэ бе-
ягъхэр утыку къызэрырахьам, 
абыхэм къахэкIа цIыху пажэхэр 
гъэлъэпIэным хуэгъэза Iуэху зэ-
ращIам къыхэкIащ апхуэдэ гу-
лъытэр.

ЭФЕНДИЕВ Сэлихь, фило-
софие щIэныгъэхэмкIэ доктор: 
- Котляров зэщхьэгъусэ хэм я 
тхылъ къэпщтамэ, пхуэмыгъэ-
тIылъыжу щIыбоджыкI, напэ-
кIуэц I хэм къытебгъэзэжурэ 
уроп лъэ, тхыгъэхэр зытеухуа-
хэр нэIуасэ дыдэ пхуохъу. Ап-
хуэдэ лэжьыгъэхэм ящыщ зыщ  
Мечиев Кязим теухуар.  А цIыху 
къызэрымыкIуэм и дуней те-

тыкIамрэ и хьэл-щэн нэсымрэ 
абыхэм наIуэу дагъэлъагъу-
фащ. Ар Викторрэ Мариерэ къа-
щIехъулIар лэжьыгъэм гумыза-
гъэу зэрыбгъэдэтырщ. 

ГЪУТ Iэдэм, филологие щIэ-
ныгъэхэмкIэ доктор: - Куэд щIа-
уэ пцIыху лIыхъужьхэр апхуэдиз-
кIэ пэжагъ ин хэлъу, куууэ къа-
гъэлъагъуэри, абыхэм я дуней 
тетыкIэмрэ я Iуэху зехьэкIэмрэ 
умыщIэ гуэрхэр хэлъу къы-
щIокIри богъэщIагъуэ, ахэр нэ-
су къызгурыIуащэрэт жыуагъэIэ. 
Апхуэдэущ ЩоджэнцIыкIу Алий, 
Мечиев Кязим, Лъостэн Влади-
мир сымэ, нэгъуэщIхэми ахэр 
зэрытетхыхьар. 

Си дежкIэ гуапэщ, ди рес-
публикэм къыщалъхуами, нэ-
гъуэщI лъэпкъым къыхэкIа Кот-
ляровхэ Мариерэ Викторрэ си 
хэкуэгъу цIыху цIэрыIуэхэр зэ-
раIэтыр, дуней псом къыщра-
гъэцIыхуну яужь зэритыр. «Ты 
создал мир. И он велик», «Я тот, 
кто будет…», «Ладони протяни к 
душе моей…», «Адыги: сердца 
и судьбы» тхылъхэр ахэр зытра-
тхыхьа цIыхухэм, адыгэхэм па-
пщIэ куэд зыщIахэм, ди тхыдэм 
зи лъагъуэ щыпхызышахэм яхуэ-
фащэщ. 

СМИРНОВЭ Наталье, фило-
логие щIэныгъэхэмкIэ доктор: - 
Щэнхабзэр нэгум къыщIэгъэхьэ-
гъуейщ абы хэлъхьэныгъэшхуэ 
хуэзыщIахэм, и щытыкIэ телъы-
джэхэр зыубзыхуахэм пэщ -
хьэхуэу. Апхуэдэ дыдэуи къа-
лэн ин ягъэзащIэ нэгъуэщIхэм 
къагъэщIар хъумэныр зи 
пщэрылъу къэзылъытэхэм. Кот-
ляровхэ Викторрэ Мариерэ - 
ар щэнхабзэ фIыгъуэхэм я хъу-
макIуэ емызэшыжщ. Пэжы-
гъэмрэ зэ ныбжьэгъугъэмрэ, 
щIэ ныгъэм, гъуазджэм, щэнха-
бзэм хуэ лажьэхэмрэ абыхэм я 
IэдакъэщIэкIхэмрэ хъумэныр, 
а псом хуэсакъыныр абыхэм 
я гъащIэ Iуэху хъуащ. Абы ху-
зэфIокI «мыбдеж, иджып-
сту» щыпсэун, апхуэдэуи илъэ-
сипщI бжыгъэкIэ, уеблэмэ лIэ-
щIыгъуэ кIэ зэIэбэкIыжу абы 
щыгъуэ  щыIа гъащIэм «къыдэ-
гъуэгурыкIуэфын». Гупсысэ лъа-
гэхэмрэ къызэрыгуэкI Iуэхухэмрэ 
телъыджэу щызэщIожьыуэ абы-
хэм я дунейм. Тхылъхэм зи гугъу 
щащI Iуэхухэр ящымыгъупщэу 
ящIэнырщ, иринэщхъеинырщ, 
иригушхуэнырщ я къыхуеджэны-
гъэ нэхъыщхьэр. Зэщхьэгъусэ-
хэм зэдатха тхылъхэр мыхъу-
мыщIагъэм гущыкI хуозы-
гъэщIщ, лъагъуныгъэмрэ зэгу-
рыIуэныгъэмрэ укъыхуезыджэщ. 

БИТТИРОВЭ Тамарэ, фи-
лологие щIэныгъэхэмкIэ док-
тор: - Сыт лъэпкъхэр зэгъу нэгъу 
зыщIыр, абыхэм я кум пщIэ, 
 къуэш зэху щы тыкIэ дэлъыным 
и лъабжьэр? Псом нэхърэ нэ-

хъыщхьэр, сэ къызэрысщыхъум-
кIэ, зым и щэнхабзэм адрейр 
щыгъуэзэнырщ. Щэнхабзэм и 
бзэращ зэгурыIуэныгъэм ухуэ-
зышэр. Аращ Котляровхэ Ма-
риерэ Викторрэ зытелажьэр. 
Зи IэщIагъэм фIыуэ хэзыщIыкI 
цIыхухэм я IэдакъэщIэкIхэм ди 
щэнхабзэр къагъэбеящ. 

Котляров зэщхьэгъусэхэр си 
нэIуасэщ зэрыстудент лъан-
дэрэ. Марие къыщысцIыхуам 
ще гъэжьауэ цIыху пэжщ, цIыху 
къабзэщ, Виктор усыгъэр фIыуэ 
илъагъуу, гъащIэм и мыхьэнэр 
къилъыхъуэу щытащ. Илъэсхэр 
кIуэурэ, ахэр литературэм хуэ-
Iэижь цIыху хъуахэщ, тхылъ 
куэди дунейм къытрагъэхьащ. 
 Гуапэщ я щIалэгъуэм яхэлъа 
хьэл-щэн дахэр нобэми абыхэм 
къазэрыдэгъуэгурыкIуэр. 

Мариерэ Викторрэ - тхыдэ-
джымрэ литераторымрэ - зым и 
зэфIэкIым адрейм дыщIигъу жу 
апхуэдэщ. Я щIэныгъэр, щыпсэу 
щIыналъэм хуаIэ лъа гъуныгъэр 
абыхэм сэбэп къа хуохъу гъа-
щIэшхуэ къызыпэщылъ тхылъхэр 
ятхынымкIэ. 

КУЗЬМИН Валентин, тхакIуэ: 
- Котляровхэ Мариерэ Виктор-
рэ я IуэхущIапIэм къыщыдэкI 
тхылъхэр пIыгъыну гухэхъуэщ,  
щIэбджыкIыну гугъэзагъэщ, зы-
хуей хуэзэу зэрытрадзам уи гу-
къыдэжыр къеIэт. Ахэр адыгэ, 
балъкъэр лъэпкъхэм я щIэны-
гъэм, щэнхабзэм, гъуазджэм 
хэлъ хьэныгъэшхуэ хуэзыщIа 
цIы хухэм зэрытеухуам егъэлеяуэ  
ущогуфIыкI. Тхыдэджхэмрэ эт-
нографхэмрэ, ди хэкуэгъухэм я 
щхьэм кърикIуар къызыфIэIуэху 
дэтхэнэми я дежкIэ ахэр хъугъуэ-
фIыгъуэ инщ. 

ЩIэныгъэ лэжьыгъэхэр щы-
зэхуэхьэса, тхыдэм, литерату-
рэм, бзэщIэныгъэм, экономи-
кэм, медицинэм теухуа моногра-
фиехэр, Хэку зауэшхуэм и вете-
ранхэм я гукъэкIыжхэр зэрыт, 
роман, повесть, усыгъэ тхылъу 
щэ бжыгъэхэр къыщыдэкIащ 
Мариерэ Викторрэ я тхылъ те-
дзапIэм. Ярэби, псори мы зэры-
жаIэм хуэдэ дыдэу фIыуэ пIэрэ? 
- жызыIэни щIэджыкIакIуэхэм 
къахэкIынщ. Пэжщ, ныкъусаны-
гъэ гуэрхэри щыIэщ, ауэ ахэр 
мащIэ дыдэщ икIи нобэ жы-
тIэну и зэманкъым. ПцIы зы хэ-
мылъыр зыщ: Котляров зэщхьэ-
гъусэхэр хьэрычэтыщIэу жыпIэ 
хъунуми, къыщыпкIыу къулей-
къым, машинэ лъапIэхэм ис-
къым, унэшхуэ яIэу щыпсэу-
къым, банкхэм ахъшэ хъушэ ща-
хъумэуи си фIэщ хъуркъым. Я 
ныбжьэгъу пэжыр цIыхум и хъу-
гъуэфIыгъуэ нэхъ ин дыдэ тхылъ-
ращи, абы Мариерэ Викторрэ 
 хуолажьэ хьэлэлу. 

Зыгъэхьэзырар 
СОМГЪУР Синэмисщ.



№123 (24.405) 2022  ГЪЭМ  ЖЭПУЭГЪУЭМ  И  1510
Езий Мухьэмэд 1950 гъэм 

Къэхъун къыщалъхуащ. Ар 
илъэс куэдкIэ я къуажэ адми-
нистрацэм и IэщIагъэлI нэ-
хъыщхьэу лэжьащ. Жылэм 
пщIэ щызиIэ нэхъыжьыфIым 
гъащIэ и нэгу щIэкIащ, аращ 
тхэным тезыгъэгушхуари. 

Мухьэмэд къалэмыр къы-
зэрищтэрэ куэд мыщIами, гъа-
щIэм щыщ теплъэгъуэхэр уди-
хьэхыу итхыжын хузэфIокI. 

Езийр «Адыгэ псалъэм» и 
ныбжьэгъуфIхэм (илъэс 50-м 
щIигъуауэ газетым Iэ тредзэ), 
тхыгъэ къытехуэхэм къапэ-
джэжхэм ящыщщ. Иджы дэри 
ди гуапэу и Iуэтэж цIыкIур ты-
додзэ. 

ЩIымахуэ кIыхьыр икIри, псэ 
зыIут псори зыщIэхъуэпс гъат - 
хэр къэсащи, хуабэмкIэ загъэн-
щIы жыркъым. ДэнэкIэ уплъэми 
 щхъуантIагъэщ, жыг зэры тIэ пIы-
кIахэр къуалэбзу зэхуэсыпIэщи,  
я макъ жьгъырумкIэ пщэдджы-
жьыпэм гукъыдэжыр къаIэт. 

Апхуэдэ гъатхэ пщэдджыжьым 
Залинэ (10-нэ классым щIэсщ) 
жьыуэ къэтэджри, унэм къы щIэ-
кIащ. ПщэфIапIэм Iэуэлъауэу 
щIэт и анэм сэлам ирихри, бом -
кIэ иунэтIащ жэмыр къишыну. 
Тхъурымбэр зыщхьэщыз шэ пэ-
гуныр и анэм иритщ, езым зи-
гъэхьэзырри, колхоз жыг хадэм 
кIуэну ежьащ. И адэм пхъэбгъу 
пIащIэм къыхищIыкIыу хуищIа 
къуалэбзу унэ цIыкIур къищтэри, 
еджапIэмкIэ иунэтIащ. Школым 
деж щызэхуэсри, зэклас сэгъу -
хэм уэрэдыр ину кърашу, колхоз 
жыг хадэмкIэ яунэтIащ. 

Абы нэса иужькIэщ Залинэ 
 къуалэбзу унэ цIыкIур жыгым 
зэрыригъэубыдын кIапсэ къызэ-
римыщтар игу къыщыкIыжар. 
Iэхэлъахэр къызэпиплъыхьу здэ-
щытым, езым нэхърэ нэхъ щхьэ-
пэлъагэу зы щIалэ цIыкIу гу 
къылъитэри къыбгъэдыхьащ. 
«Хъыджэбз дахэ, мы жыгым ап-
хуэдизу щхьэ ухудэплъейрэ? 
ПфIэкIуэдаIа?»

 Хъыджэбзым и Iуэху зытетыр 
щыжриIэм, щIалэр пIащIэу IукI-
ри, куэд дэмыкIыу кIапсэ Iэмы -
щIэ иIыгъыу къигъэзэжащ. Асы-
хьэту жыгым дэпщейри, пхъэ унэ 
цIыкIур ирипхащ. 

- Иджы дызэрыцIыху хъуну 
къысщохъу. Си цIэр Беслъэнщ, 
къуажэ ищхъэрэм дэт етIуанэ 
школым и 10-нэ классым сы-
щоджэ. Дэри фи гъунэгъуу ды-
щолажьэ. Уэ хэт ухъуну? - жиIэри 
Беслъэн и щхьэр Залинэ дежкIэ 
къищIащ.

Апхуэдэу ныбжьыщIитIыр зэ-
рыцIыхуащ. Беслъэн и гъусэхэм 
деж игъэзэжын хуейти, Залинэ 
дяпэкIэ имыгъэгъуэщэну псалъэ 
иритри, IукIыжащ.

Абы лъандэрэ тхьэмахуэ хуэ-
диз дэкIауэ, Залинэ и унэ лэ-
жьыгъэхэр ищIыжу здэщысым, я 
 гъунэгъу, и ныбжьэгъу Мадинэ 
къыщIыхьэри къуажэ клубым ки-
ноущIэ къашам и гъусэу кIуэну 
къелъэIуащ. 

Клубым зэрынэсу билет къа-
щэхури, залым щIыхьащ. Кином 
еплъу здэщысым, Залинэ гу лъи-
тащ и бгъумкIэ зыгуэр къызэ-
рытIысам. 

«Дауэ ущыт, Залинэ?», - хъы-
джэбзым занщIэу къицIыхужащ 
жыг хадэм цIыхугъэ къыщыхуэ-
хъуа Беслъэн. Залинэ дэп жьэ-
ражьэу плъыжь къэхъури, сэлам 
ирихыжащ. Хъыджэбзым а пщы-
хьэщхьэм къыгурыIуащ щIалэм 
гухэлъ зэрыхуищIар. Беслъэни 
игъэпщкIуртэкъым Залинэ и гум 
зэрыдыхьар. 

Кинор и кIэм нэсауэ щызэб-
грыкIыжым, Беслъэн щэхуу За-
линэ и жыпым тхылъымпIэ кIапэ 
ирилъхьащ. Залинэ унэм зэры-
нэсыжу шхэни имыдэу, и пэшым 
щIыхьэжри, тхылъымпIэр къызэ-
гуихащ. Абы итт щIалэм къыхуи-
щIа гухэлъым теухуа псалъэ 
IэфIхэр. 

 Зы тхьэмахуэ хуэдиз дигъэкI-
ри, жэуапыр иритыжащ, Бес лъэн 
къыхуитхахэмкIэ зэрыарэзыр 
иту. 

Арати, а тIум щIэх-щIэхыурэ зэ-
хуэзэн щIадзащ. Пэжым ухуей-
мэ, абыхэм я зэхущытыкIэ дахэм 
я еджэгъухэм щыщ куэд къе-
хъуапсэрт. 

Залинэ
ЕЗИЙ  Мухьэмэд Iуэтэж

Экзамен тыгъуэр къыщысым, 
Беслъэнрэ Залинэрэ я зэхуэзэр 
нэхъ кIащхъэ хъуащ. Залинэ 
школ нэужьым Налшык дэт ме-
дицинэ училищэм щIэтIысхьэну  
и мурадт. Беслъэни еджэну 
 ехъуапсэрт, ауэ и анэм и закъуэ 
къигъэнэну дзыхь ищIыртэкъы-
ми, ДОСААФ-м и еджапIэ Нарт-
къалэ дэтым щIэтIысхьэну три-
убыдащ, военкоматым иригъэ-
джэнут.

Залинэ и экзаменхэр хъар зы-
нэу итри, щIэтIысхьащ. ПцIыр 
сыткIэ щхьэпэ, зэпэжыжьэ зэры-
хъуар тIуми къатехьэлъэрт. Ауэ 
Залинэ къэкIуэжа нэужь зэхуэ -
зэрт, я еджапIэм, я гъащIэ къэ-
кIуэнум тепсэлъыхьырт, я му-
радхэмкIэ зэдэгуашэрт. 

Апхуэдэурэ, Беслъэн шофёру 
зэрылажьэ хъунумкIэ щыхьэт 
тхылъыр къызэрыIэрыхьэу, я 
 колхозым хыхьащ. Колхоз тхьэ-
мадэр Беслъэн и адэм и 
 ныб жьэгъуу щытати, хьэлъэзешэ 
 машинэ иримыгъэтIыс хьэу, езым 
и служебнэ машинэм дигъэ тIыс-
хьащ. Беслъэн и анэ ФатIимэти 
хуабжьу щыгуфIы кIащ а Iуэхум. 

ЩIалэм и япэ улахуэм къыхэ-
кIыу и анэм бостеяпхъэ, Залинэ 
IэлъэщI дахэ къахуищэхури игъэ-
гуфIат. 

Гъатхэр къихьа къудейуэ, Бес-
лъэн повесткэ къыIэрохьэ, Нарт-
къалэ дэт военкоматым екIуэ -
лIэн хуейуэ иту. И анэр, дауи, къэ-
гузэващ: - «Дауэ си къуэ закъуэр 
дзэм згъэкIуэну?» - жиIэри. (А зэ-
маным зи бын армэм дэкIхэр 
щIэгузэвэн щыIэт, ди сэлэтхэр 
Афганистаным яшэрти).

Повесткэм ит зэманым ири-
хьэлIэу военкоматым екIуалIэри 
военкомым деж щIыхьащ. 

Ар заулрэ щыму Беслъэн и 
тхылъымпIэхэм хэплъэри, къеу-
щиящ. 

- Дохутырхэм ятхам армэм 
ущIыдэмыкIын щхьэусыгъуэ ит-
къым. Уи узыншагъэр тэмэмщ, 
ауэ уи анэм и закъуэщ, шыпхъуи 
къуэши уиIэкъым. Уэ льготэ жы-
хуаIэм хуэдэ уиIэщ. Абы ехьэлIа 
унафэм тепщIыхьмэ, уэ илъэс 
27-рэ ухъуху, щхьэгъусэ къыумы-
шэмэ, къулыкъу пщIэну удашы-
нукъым, ауэ къызэрыпшэу уда-
шынущи, ар пщIэну сыхуейщ. Сэ 
жысIэм уедаIуэмэ, армэм иджы-
п сту узгъэкIуэнут. Сызэрыщы-
гъуазэмкIэ, псори щIэшынэ лъэ-
ныкъуэмкIэ уашэнукъым, атIэ уз-
дагъэкIуэнур дзэ ухуакIуэ ба-
тальонращ. 

Пщэдей сыхьэти 10-м укъэсу 
къакIуи, хъыбар сыгъэщIэж. Но-
бэ мэремщ, блыщхьэм армэм 
фы зэрыкIуэнум хуэдэу военко-
матым укъекIуэлIэн хуейщ, удэ-
кIыну уи мурадмэ. 

Беслъэн военкомым фIыщIэ 
хуищIщ, сэлам ирихыжри, авто-
вокзалымкIэ иунэтIащ. Ар я 
 къуажэ автобусым имытIысхьэу, 
Налшык кIуэ автобусым итIыс-
хьэри къалэм дэкIуеящ, Залинэ 
зыхуигъэзэн мурад иIэу. 

Залинэ еджапIэм къыщIэкIы-
жауэ къыздрикIуэм, еджапIэ ды-

зэжьэну? Дегъауи, иджыпсту ди 
нэчыхьыр едгъэгъэтх, сэри си гур 
зэгъауэ сыдэкIынт армэм.

- Беслъэн, япэрауэ, ЗАГС-м 
 заявленэр щIэплъхьа иужь, ма-
зэкIэ уежьэн хуейщ, етIуанэрауэ, 
сэ псалъэ быдэ узот уэ фIэкIа 
зыри гъусэ сымыщIыну.

А псалъэхэр щызэхихым, Бес-
лъэн и гур къызэрыгъуэтыжащ. 

Беслъэн я деж кIуэжын ипэ, и 
анэ дэлъхум деж кIуэри, хъыбар 
иригъэщIащ. Жамбот щIалэр 
машинэм къригъэтIысхьэри, 
 къишэжащ, и шыпхъум езыр 
епсалъэмэ нэхъ къищтэу. 

 ФатIимэт, дауи, а Iуэхум щы-
гуфIыкIакъым, ауэ Жамбот мы 
Iуэхум фIыуэ хилъагъуэр жри-
Iэурэ, бзылъхугъэ гужьеям игу 
фIы хуищIащ, езыр и шыпхъум 
щIэх-щIэхыурэ къылъыгъуэзэ нуи 
къигъэгугъащ. 

ЩIалэм и ныбжьэгъу лэ-
жьэгъухэм еджауэ хуащI кIэлъы-
гъэхуабэ пшыхьым Залинэ ири-
гъэблэгъати, идакъым, ауэ ще-
жьэкIэ военкоматым деж Iухьэну 
къигъэгугъащ. 

Военкомат бжэIупэм цIыхур 
 Iуву щызэхэтт, Залинэ и цIыхугъэ 
къилъыхъуэу здэщытым, и ныб-
жьэгъу Мадинэ къыбгъэдыхьэри 
псори здэщытымкIэ ишэну жи-
Iати, Залинэ идакъым, къызэ-
рыIухьар Беслъэн хуиIуэхуну 
елъэIуащ армыхъумэ. 

- ПсынщIэ дыдэу зэманыр 
блэкIынурэ сыкъэкIуэжынущ 
 Залинэ, зыкIи уигу умыгъэны-
къуэ, си гум узэрилъыр бощIэ, 
уэри сыкъызэрыбгъэгугъар зы-
щумыгъэгъупщэ, - жеIэ Беслъэн. 

Арати, щIалэр гъуэгу техьащ. 
Беслъэн автобусым ису игу 
къэкIыжащ, и жыпым илъ бэлъ-
токур. Кърихмэ, хъыджэбзым и 
дыхумэр къыкIэрихырт. Бэлъто-
кур зэкIуэцIихмэ, письмо цIыкIу 
кIуэцIылът. 

«Беслъэн, гъуэгу махуэ утеу-
вауэ Тхьэм къыщIигъэкI, узын -
шэу укъытхуэкIуэжыну солъаIуэ, 
сэ ри укъызэрызгъэгугъам хуэ -
дэу сыножьэнущ». 

Къызэрагъэгугъауэ, ар ухуа-
кIуэ батальоным ягъакIуэри, хьэ-
лъэзешэ машинэм дагъэтIыс-
хьащ. 

Беслъэнрэ Залинэрэ щIэх-щIэ-
хыурэ зэхуотхэ, Беслъэн и къулы-
къур хъарзынэу ирехьэкI, илъэс 
докIри, Беслъэн сержант нэ-
хъыщIэ мэхъу, зыхэтым хъар-
зынэу яхэзэгъа хуэдэщ. Залини 
еджапIэр къеухри, я къуажэм дэт 
амбулаторэм щылэжьэн щIе дзэ, 
къуажэдэсхэми и цIэр фIыкIэ 
 къраIуэ зэпытщ. 

Апхуэдэурэ илъэситIыр дэкIри, 
Беслъэн къигъэзэжащ. 

Ар къыщысыжынур зыми яж-
риIатэкъым, игъэгуфIэн мурад 
иIэу. Пшапэ зэхэуэгъуэу къэсы-
жати, Залинэхэ я уэрамымкIэ 
дыхьэри я гъунэгъу щIалэ цIы-
кIум къыдригъэшащ. ЩIалэ 
цIыкIур къыдэмыкIыж щIыкIэ, 
Залинэ къыдэжат. 

- Хъыбар щхьэ сумыгъэщIа -
рэт? - жи Залинэ, нэгъуэщI жи -  

Iэн къыхуэмыгъуэту. 
- Мис мыпхуэдэу узгъэгуфIэн 

щхьэкIэ, - жеIэ щIалэми. Зэп-
сэгъухэр зэщыгуфIыкIыу сыхьэт 
ныкъуэ хуэдизкIэ зэбгъэдэтри, 
Беслъэн и анэри игъэгуфIэну 
ежьэжащ. 

Зы тхьэмахуэ худизкIэ зи-
гъэпсэхужа иужь, колхоз тхьэ-
мадэм деж кIуащ, лэжьапIэ Iуэху-
кIэ епсэлъэну. ЩIалэр машинэ 
хьэлъэ дигъэтIысхьэмэ, нэхъ 
псэуа хъуну колхоз тхьэмадэм 
 къилъытэри, машинэ  къритащ. 

Беслъэн узыншэу къызэрыкIуэ-
жам и тхьэлъэIумрэ и къашэ 
Iуэхумрэ зы ящIмэ и анэм 
 зэ рыфIэкъабылымкIэ хъыбар 
къыщ ригъащIэм, а пщыхьэщхьэ 
дыдэм Залинэ зыхуигъазэри 
епсэлъащ. 

Тхьэм щхьэкIэ, лъэпкъитIри 
 хъарзынэу зэгурыIуэри хьэгъуэ-
лIыгъуэр екIуу дахащ. 

Iуэхур зэфIэкIри ФатIимэт и гур 
псэхужащ. Пщэдджыжь къэс 
 Беслъэнрэ Залинэрэ зэгъусэу 
лэжьапIэ докI. «Уи фэм дэкIари 
ирикъунщ, иджы зыгъэпсэ хуж, 
ди анэ», - жаIэри ФатIимэт лэжьа-
пIэм къыIуагъэкIыжауэ мэпэща-
щэри пщIантIэм дэсщ. 

Апхуэдэурэ, унагъуэм зыкъа-
ужьащ. Зэщхьэгъусэхэр зэдэ-
лажьэурэ лъапсэм унэшхуэ ира-
щIыхьащ. Илъэс зэкIэлъыкIуэм 
щIалэ дыгъитI ягъуэтащи, я 
насыпым зыщамыгъэнщIу зы-
хагъэпскIыхь. ФатIимэт зы щIа -
лэ иIамэ, иджы щIалищу хуэбэ-
гъуащи, и гуфIэгъуэм щIэ щIэт-
къым. ЦIыкIуитIым яхуищIэр 
фIэмащIэу махуэхэр егъакIуэ. 
«Быным нэхърэ, быным и бы-
ныжыр нэхъ IэфIщ», щIыжаIэр 
игъэунэхуащ нанэ Iумахуэм. 

Зэманыр макIуэ, иджы Дамир 
(щIалэ нэхъыжьыр) езанэ клас-
сым щоджэ, Замир сабий садым 
щIэсщ. 

Беслъэнрэ Залинэрэ насыпы-
фIэ дыдэу зыкъалъытэжу зэхуэ-
гумащIэу зэдэпсэурт, ауэ… Ауэ, 
узэрыхуейм хуэдэу мы гъащIэр 
хъурэ-тIэ?

Пщэдджыжь гуэрым ахэр 
лэжьакIуэ дигъэкIауэ, ФатIимэт 
зэрихьэлу, унэм щыпэщащэми, 
тепыIэгъуэ къримыту гузавэ и 
гум итIысхьауэ сыт къищтэми 
Iэпыхужырт. 

Абы хэту я пщIантIэм машинэ 
гуэр къыдохьэ. ФатIимэт зэуэ 
къэдзыхащ. 

- Сыт къэхъуар? Сыт мыр зы-
Iисыр? Жэуап гуэр къызэфт зы-
гуэрым, сыт къэхъуар? - ФатIи-
мэт машинэм щыбгъэдэлъадэм, 
бжэр Iуахри, зимыщIэжу илъ и 
щIалэр къилъэгъуащ. Анэ тхьэ-
мыщкIэр къызэфIэмэхащ. До-
хутырым нэхъ пасэу хъыбар 
 ирагъэщIати, мыгувэу къэсахэщ, 
Залини абыхэм ядэщIыгъуу къэ-
кIуэжати, и щхьэгъусэр зэрилъа-
гъуу, и фэр пыхури етIысэхауэ 
 магъ, мабжэ. 

Дохутырхэм я къару илъ къа-
мыгъанэу Беслъэн хуащIащ, ауэ 
ахэр зыпэлъэщыр узращ, атIэ 
ажалракъым… 

И лэжьэгъухэм зэрыжаIэжам-
кIэ, Беслъэн а махуэм зэрылэ-
жьэну путёвкэр къыIрихыну щIы-
хьауэ, къызэIыхьэри, щхьэ-
щIыбкIэ ишэу къытехуат. Ажа-
лым щIагъэ жьыгъэ иIэкъым 
жыхуаIэр аращ…

Абы лъандэрэ зэманыфI дэ-
кIыжащ. Гуауэм цIыхур иукIыр-
къым, еужьыгу армыхъу. Залинэ 
и щIалитIыр хуэмурэ къигъэ-
тэджащ, и гуащэмрэ и адэ-
анэмрэ къыдэIэпыкъурэ. Куэдым 
ягъэщIагъуэу быныр къыща-
лъхуа пщIантIэм щипIыжащ, 
цIыху зыхуимыгъэпсалъэу.

Уры хупс и кIуапIэр имыхъуэ-
жауэ ноби нэмрэ пэмрэ ихьу 
йожэх. Псы дапщэ ежэха абы 
 лъандэрэ?!.

*   *   *
Залинэ и гуфIэ гъуэщ - и къуэ 

нэхъыжь Дамир и хьэгъуэлIы-
гъуэщ. Абы и щIыбагъ къыдэту и 
гуфIэгъуэр  къыдаIыгъщ и адэ-
анэмрэ и  гуащэмрэ, гуащэдэлъху 
Жамботи къахуэгумащIэ зэ-
пытщ.

- И адэшхуэми, и адэми къа-
мыгъэщIа гъащIэ Тхьэм щIали-
тIым къахупищэ, - мэIущащэ щэ-
хуу бзылъхугъэр, и къуэм и на-
сыпым щыгуфIыкIыу. 

хьэпIэм деж щыт Беслъэн къи-
лъэгъуащ. Хъыджэбзым ар и 
 гуапэ хъунтэкъэ! 

ЩIалэм и Iуэху зытетыр къанэ 
щымыIэу Залинэ хуиIуэтащ. И 
насыпым къыкIэрыпIаскIуэу къы-
зыщыхъу хъыджэбзым и гур 
къызэфIэзэрыхьат. 

- Беслъэн, шэми шхуми сес, 
пэжым ухуеймэ, мыр зыкIи ды-
зыхуэмей Iуэхут, ауэ пэжыр 
бжесIэнщи, а военкомым уэ 
къыбжиIахэр тэмэму къызобж. 
ИлъэситIщ армэм узэрыщыIэ-
нур, сэри Тхьэм жиIэм, апщIон-
дэху еджапIэр къэзухынущ. 
АдэкIэ Тхьэм жыхуиIа дыхъунщ.

- Военкомым къызжиIари уэ 
жыпIэри пэжщ, ауэ аракъым нэ-
хъыщхьэр. А илъэситIым уэ укъы-

«Урысейм и Мэкъумэш бан-
кым» агросекторыр и чэзум 
икIи къанэ щымыIэу мылъку-
кIэ къызэрегъэпэщ: 2022 гъэр 
къызэрихьэрэ абы щIыхуэу 
итащ сом мелард 1,2-м 
 щIигъу. А мылъкум и ны-
къуэм нэблагъэр дэчых зиIэ 
ставкэм тетщ. Абы теухуауэ 
24-нэ «Бжьыхьэ дыщафэ» 
урысейпсо агропромышлен-
нэ гъэлъэгъуэныгъэм къы-
щып сэлъащ «Урысейм и 
 Мэкъумэш банкым» и уна-
фэщI Листов Борис. 

БАНК къулыкъущIэм и пса-
лъэхэм къызэрыхэщамкIэ, дэ-
чых зиIэ кредит тыным бан -
кым хигъэхъуащ: сом мелард 
513-рэ ятащ, илъэс блэкIам 
 нэхърэ процент 23-кIэ нэ-
хъыбэщ. 

«Дэчых зиIэ кредитыр къа-
гъэсэбэпыну Iэмал яIэ хъуащ 
агрохолдингышхуэхэм я мыза-
къуэу фермерхэми. Гулъытэ 
 хэха зыхуащIхэм ящыщщ Уры-
сейм и ерыскъы шынагъуэн-
шагъэр къызэзыгъэпэщ зи 
 чэзу губгъуэ лэжьыгъэхэр 
 егъэ кIуэкIыным. Кредитхэм я 
 фIыгъэкIэ мэкъумэшыщIэхэр 
къызэ гъэпэща хъуащ техни-
кэмкIэ, гъэсыныпхъэхэмкIэ, 
жы лэхэмкIэ, щIыгъэпшэрхэм-
кIэ. Бжьыхьэ Iухыжыгъуэм 
ипкъ иткIэ гъавэмкIэ рекорд 
щыIэну дыпоплъэ - тонн мелуа-
ни 150-м нэблагъэ. Ауэ иджып-
сту щыщIэдзауэ дэ жыджэру 
мылъку худоутIыпщ бжьыхьэ 
губгъуэ лэжьыгъэхэм - илъэс 
къэкIуэнум и гъавэм», - жиIащ 
банкым и унафэщIым. 

Листов Борис къыхигъэщащ 
хуабэщ (теплицэ) унэтIыны-
гъэм иIэ субсидиехэм я пIа-
лъэм илъэс 12-м къыщыщIэ-
дзауэ илъэс 15 пщIондэ хэгъэ-
хъуэным теухуауэ УФ-м и Пра-
вительсвэм къищта унафэм 
мэкъумэшыщIэхэм я дежкIэ 
мы хьэнэшхуэ зэриIэм. 

«Ар щIэгъэкъуэнышхуэ хуэ-
хъунущ къэралым увыпIэшхуэ 
щызыубыд ерыскъыхэкI унэ-
тIы ныгъэм зиужьыным. Хуа-
бэщ хэм я процент 50-м щIи-
гъур ухуэным ди банкым и 
мылъку хуиутIыпщащ, абы 
къыхэкIыуи дыщыгъуазэщ а 
Iуэхугъуэм мылъкушхуэ зэры-
текIуадэми зэман кIыхькIэ 
хэплъхьар къызэрыхэкIыжми», 
- жиIащ «Мэкъумэш банкым» и 
Iэтащхьэм. 

Листовым къызэрилъытэм-
кIэ, а псом къыдэкIуэу агробиз-
несыр мылъкум и мызакъуэу 
къыщIагъэкI ерыскъыпхъэхэр 
зэрагъэкIуэтэн Iэмэпсыми 
 хуэ ныкъуэщ. 2020 гъэм жэпуэ-
гъуэм и 22-м «Бжьыхьэ 
 ды щафэ» гъэлъэгъуэныгъэм 
«Уры сейм и Мэкъумэш бан-
кым» утыку къыщрихьащ ду-
ней псом щыяпэ АПК-м хуэу-
нэтIа «Своё» бжыгъэ экосис-
темэ. НобэкIэ абы хохьэ къэ-
ралым щынэхъ ин дыдэ 
ерыс къы къыщIэзыгъэкIхэм я 
Iуэхутхьэбзэхэмрэ хьэп шып-
хэм рэ я маркетплейсыр, фер-
мер ерыскъыпхъэхэм я ин-
тернет-тыкуэн, лэжьакIуэхэр 
къыщыхах платформэр, нэ-
гъуэщIхэри. Жыджэру интер-
нет напэкIуэцIыр къэзыгъэ-
сэбэпхэм я бжыгъэр цIыху 
 мелуани 3-м щIигъуащ. 

Урысей Федерацэм и мэкъу-
мэш-промышленнэ IэнатIэм 
епха IуэхущIапIэхэм кредит-
финанс Iуэхутхьэбзэ яхуэщIэ-
нымкIэ лъабжьэ быдэщ «Уры-
сейм и Мэкъумэшбанк» АО-р. 
Ар къызэрагъэпэщащ 2000 
гъэм икIи нобэ къалъытэ 
 АПК-м и кредитор нэхъыщхьэу. 
«Урысейм и Мэкъумэш бан-
кыр» ди къэралым щылажьэ-
хэм ящыщу нэхъ лъэщхэм,               
зи Iуэхухэр зэпIэзэрытхэм, 
мылъку  хъарзыни зыбгъэдэлъ 
нэхъ банкышхуэхэм хабжэ. 

КЪЭХЪУН  Бэч.

Ерыскъы
шынагъуэншагъэр

Зыгъэхьэзырар ЩХЬЭЩЭМЫЩI Изэщ

Лъэпкъ  шхыныгъуэхэр

Хабзэ 

ЖыIэгъуэхэр

Къуалэбзухэр

Прозэу  тха
усэхэр

ЛыцIыкIулыбжьэ, бжьыныху 
щIэгъэжьыхьауэ

Мы ерыскъыгъуэр нэхъ къызыхащIыкIыр бы-
лымылым и тхыцIэл щабэращ. ЛыпцIэр зэпаупщI 
псыгъуэ цIыкIуурэ, и кIыхьагъыр см 3 - 4, и хьэлъа-
гъыр г 10 - 15 хуэдизурэ. Шыгъу трагъэщащэри 
тIэкIу щагъэлъ. ИтIанэ Iэнэм тралъхьэри ягъэ-
жэпхъ. Бжьыныхур яукъэбз, пIащIэурэ яупщIатэ. 
ТебэкIэ тхъу къагъэплъ, абы лы шыуар мыIув ды -
дэу иралъхьэ, зэIащIэурэ, тхъуэплъ къищIыху 
 ягъажьэ, бжьыныху упщIэтар хакIутэри, зэIащIэу -
рэ дакъикъэ 1 - 3 хуэдизкIэ ягъажьэ, абы шыбжий 
сыр хьэжа хагъэщащэ. Псори зэрызэщIэлъу, зэ-
рызэIащIэм хуэдэурэ, тхъуэплъ дахэ хъуху ягъа-
жьэ. Абы и ужькIэ шатэ тIэкIу щIакIэ, зэIащIэ, те-
бащхьэр трапIэри, мафIэ щабэм тету дакъикъэ 
 зы-тIукIэ ягъэбэкхъ. Iэнэм, зэрызэщIэлъу, тепщэч-
кIэ трагъэувэ. ПIастэ, мырамысэ хуабэ, щIакхъуэ, 
лэкъум дашх.

Халъхьэхэр (зы цIыху Iыхьэ): былымыл лыпцIэу -    
г 300, тхъууэ - г 80, бжьыныхуу - г 40, шатэу - г 50, 
шыгъуу, шыбжийуэ - узыхуейм хуэдиз.

«Адыгэ шхыныгъуэхэр» 
тхылъым къитхыжащ.

Къуажэм ящыщ зыгуэрым щIалэ хьэщIэ къа-
хуэкIуамэ, жылэм джэгу е нэгъуэщI нэгузыужь 
Iуэхугъуэ гуэр щыIэмэ, абы яшэрт. ХьэщIэр ира-
гъэблагъэрти, гуп зэхэс здэщыIэм щIашэрт. Ира-
гъафэ-ирагъашхэрт, къыщIашыжырти джэгум 
 Iуашэрт.

А унагъуэм нэхъ и гъунэгъу хъыджэбзхэм фа-
дэбжьэ къыхуахьырт. Джэгум Iутхэм хэгъэрей зы-
къыхуащIырт, нэжэгужэу къыбгъурыувэхэрт.

ХьэщIэм и гупэмкIэ цIыху къэуву джэгум Iут 
 нэхъыжьхэм ядэртэкъым, «ХьэщIэр щIыбагъ 
умыщI!» - жаIэрти.

Ауэ нэхъыбэрэ къызэрыхъу хабзэти, щIалэ 
хьэщIэ къахуэкIуамэ, къуажэм шыгукIэ хыхьэр - 
ти, хъыджэбзхэр, я адэ-анэм елъэIуурэ, къыха-
шырти, джэгу хуащIырт. Хъыджэбзхэр епIэщIэ-
кIыу къыхашу зылъагъу щIалэхэр епIэщIэкIыу, 
езыр-езыру къызэхуэсхэрт.

Iуэхур къызэрагъэпэщыху, щIалэ хьэщIэм Iэнэ 
къыхуащтэрт.  Хуэмурэ щIалэхэр къы зэ хуэ сырти, 
джэгур зэхаублэрт. Зы зэман хьэщIэхэр къы-

щIашырт. «ХьэщIэ щыIэщ, фытекIуэт!» - жаIэрти 
джэгум Iутхэр зэлъыIукIуэтырт. ЩIалэхэр къэ-
кIуатэрти фIэхъус кърахырт, зыхуэфащэхэри 
къыбгъэдэувэрт. Утыкур инт, щIалэхэр зы лъэны-
къуэмкIэ, хъыджэбзхэр нэгъуэщI лъэ ныкъуэкIэ 
щызэхэтт. Джэгур езыгъэкIуэкIым къэ фэнуми, 
пшынэ зэхъуэкIын, Iэгу еуэн хуейми я унафэ ещI.

ХьэщIэр къыщыфэкIэ пшынэри Iэгури щIа-
гъэхуабжьэрт, нэмыс хуащIу. ХьэщIэр къыщыфэ-
нум, «фыкъыдэмыж, хьэщIэ щыIэщ!» - жаIэрти, 
адрейхэр утыку кърагъэхьэртэкъым. ХьэщIэр 
къыдашырт. Хъыджбзхэм ящыщу нэхъ дахэр, зэ-
кIужыр е пшынауэр къыхудашырти, къыдагъа-
фэрт. Хэгъэрейхэм ящыщ зыгуэркIэ утыку къи-
хьауэ хьэщIэр къагъэфэну мурад ящIамэ, а къы-
дэкIам игъэзэжырти, и пIэ иувэжырт. Апхуэдэ 
щIыкIэкIэ хьэщIэм пщIэ зэрыхуищIыр къигъэ-
лъагъуэрт. 

Джэгум Iут хъыджэбзхэр Iэгу еуэртэкъым          
адыгэ хабзэмкIэ. Ауэ хьэщIэр къыщыфэкIэ хъы-
джэбзхэри Iэгу еуэрт, хьэщIэр ягъэлъапIэу.

АмкIыщ

АмкIыщ - Хохлатая синица. 
ЦIыжьдадэ лъэпкъщ. Щопсэу 
Европэмрэ Кавказымрэ я мэз-
хэм. ЩIымахуэм зыщIыпIи лъэ-
тэжыркъым. Абгъуэ здищIыр 
псей, уэздыгъей жыг гъу-
анэхэрщ.  Адрей цIыжьдадэ 
лIэужьы гъуэхэм къащхьэ щы-
кIыу и пщэм кусэ фIыцIэхэр 
хэлъщ, хулъэ щIагъым гъуэ-
жьыфэ къыщIоуэ. И Iусым хохьэ 
псей, уэздыгъей жыг жылэхэр, 
хьэпщхупщхэр.

ЕкIуэкIыу: 3. ЗыщIэн … и унэ иречри иресэж. 6. … нэхур «благъэщ» 
жыпIэу умыкIуэ, хьэ банэ макъыр «жыжьэщ» жыпIэу къыумыгъа -              
нэ. 9. … щыщ и щыдэжынщ. 10. … псори пцIыупсщ. 11. Зи ныбэ изым 
… ищIэркъым. 12. Лэжьыгъэу щыIэр зы нэдым ихуэркъым, щIэ-
ныгъэу щыIэр зы … ищIэркъым. 14. … зэхэдзэ нэхърэ - Iыхьэ зэхэдзэ. 
15. Дунейр бгъэкIэ…

Къехыу: 1. Уи … уигу ебгъамэ, уипхъу ешхыдэ. 2. Бзэр зэзым                       
нэхърэ нэхъ … 4. Iэнэм упэрысыху, гъащIэм …5. Дыщэр дыщэпс … 7. 
Ныб гъуэр жьы хъумэ, … мэхъуж. 8. … уэфIрэ пщы IупэфIэгъурэ. 13. 
Махуэм … къелъху. 14. Уипщ хьэхуэгъу-щIыхуэгъу …

Зэхэзылъхьар  БИЦУ  Жаннэщ.

Жэпуэгъуэм и 8-м ди газетым тета
псалъэзэблэдзым и жэуапхэр:

ЕкIуэкIыу: 5. Жьапщэ. 6. Бжьыдзэ. 7. Фэлъыр. 9. Выуэч. 12. 
Шыр. 13. Ужьэ. 14. Тощ. 15. Шагъыр. 16. Джарым. 18. Трасс. 20. 
Пхъэбгъу. 

Къехыу: 1. Бжьэф. 2. Ущ. 3. Кхъужь. 4. Тэрч. 8. Лъэрыгъ. 10. 
Уэтэр. 11. Бжьы. 15. Шатэ. 17. Мыгъуэ. 19. Сэ. 21. Хъы. 

ДзасэкIэ гъэжьа
мэл жьэжьей

Жьэжьейм и кIыхьыпIэмкIэ тIу-щыуэ зэгуа-
гъэжри и фэр трах, псы щIыIэкIэ ятхьэщI, и кIы-
хьыпIэмкIэ дзасэм фIалъхьэ. Шыгъушыпс тра-
кIэурэ хьэзыр хъуху дэпкIэ ягъажьэ. Iэнэм щыт-
ралъхьэкIэ дзасэм къыфIахыж, пIастэ хуабэм 
 тралъхьэ, IупщIэурэ упщIэта бжьыныщхьэ тра-
гъэщэщэж. Пщтыру яшх.

Халъхьэхэр (зы цIыху Iыхьэ): жьэжьейуэ - г 300, 
бжьыныщхьэ укъэбзауэ - г 75-рэ, шыгъушыпсу - 
узыхуейм хуэдиз.

ХьэщIэ щыIэщ, фытекIуэт!

БгъащхъуэкIэху

БгъащхъуэкIэху - Орлан- 
белохвост. Мыри къашыргъэ 
лъэпкъщ. ПIащэщ, чыли 6-м 
щIигъу къешэч, теплъэкIэ 
 бгъащхъуэм ещхьщ. Хамэ 
къэрал куэдым щыIэщ. Мыбы и 
абгъуэр лъагэу Iэтауэ щещI 
жыгыщхьэ къырхэм. Нэхъы бэу 
щыболъагъу тенджыз Iуфэхэм, 
гуэлхэм, псыежэххэм я гъунэ-
гъуу. Я шхыныгъуэр бдзэ -                
жьей, псыбабыщ, къазхэкI 
 лIэу жьыгъуэхэрщ. Мы къуалэб-
зур тхылъ плъыжьым ихуахэм 
ящыщщ.

БРАТ  Хьэсин. 

Пэжыр хэт и дежкIи жыIэ-
гъуейщ.

ГушыIэ здэщымыIэ Iэнэм 
щысыгъуейщ.

УнафэщIыр куэдрэ кIиймэ, 
Iуэхум химыщIыкIыу аращ.

Нэхъыжьым жиIэм емы дэ-
Iуэфым, нэхъыщIи къигъэ дэ-
Iуэфынукъым.

Дуней жэнэтым ухуеймэ, 
 зэгурыIуэ здэщыIэ къэлъы-
хъуэ.

УиIэ мащIэмкIэ уарэзымэ, 
икъукIэ укъулейщ.

Бгъэдэт гу къабзэкIэ ныб-
жьэгъум, акъылкIэ бгъэ дэ-
тыф уи бийм.

Уи напэр пщэжкIэ къулей 
ухъунукъым. 

ЦIыхум хуэпщIэр щыгъуп-
щэжми, епщIэр щыгъупщэ-
жыр къым.

Псори зэхуэдэу фIыуэ зы-
лъагъуф щыIэкъым.

Хэхъуэ зиIэм хъуэхъу ху-
жаIэ.

УзыфIрэ зауэфIрэ щыIэ-
къым.

Сыт хуэдэ лъагагъми и 
 къежьапIэр щIылъэращ. 

КIУРАШЫН  Алий.

Хэхъуэ зиIэм
хъуэхъу хужаIэ

ГъащIэ пэж

ЦIыхушхуэм гъащIэ пэжкIэ 
псэун щыщIидзэр и пкъыр ду-
нейм ехыжа нэужькIэщ. Дуней 
гъащIэм и Iэмалыншагъэхэм, и 
хэкIыпIэншагъэхэм ирихулIэурэ 
зэсэж Iэхъулъэхъу куэдыкIейм 
яIэщIэкIыу, бампIэхэм, гуауэ-
хэм, щэIухэм, гызхэм я зэхуакум 
къадищIыкIа и IуэхущIафэ 
 лъагэхэр, псэм къыхищIыкIа и 
телъыджэхэр хэт дежкIи наIуэ 
хъуа нэужькIэщ цIыхушхуэм и 
гъащIэ нэсым, гъащIэ пэжым 
щыщIидзэр.

Тхьэм къыхуиухауэ къыздри-
хьэкI а пщэрылъ лъагэм емыкIу-
рэ емыщхьу къыкIэрыпщIа 
 жьгъей-фэгъей къомыр зэ-
маным кIэрегъэщэщыжри, ап-
хуэдэ гъащIэр къолыд пшагъуэ 
Iувыр щхьэщыкIыу зи щыгур 
 дахащэу уэгу къащхъуэм къы-
хэщыжа Iуащхьэмахуэу…

А зыр фIыуэ хэлъщ Ажалым и 
IэщIагъэм.

ДызылъэмыIэс дуней

Гу къуэпсым пыкIэзызыхь 
пшыналъэ дахащэм содаIуэ. 
СедаIуэурэ, согупсыс: сыту дыт-
хьэмыщкIэ дэ, цIыхухэр. А пшы-
налъэм иджыпсту си нэгу 
къыщIигъэува дунейм сэ зэи, 
зэи сытехьэфынукъым… Гъа-
щIэр нэр игъэлажьэу фагъуэщ. 
Псэр ибэмпIыхьу къызэры-
гуэкIщ. Гур къритхъунщIыкIыу 
пхъашэщ. ТхьэкIумэр икудэу 
 хущхьэ макъ зэфэзэщщ. Гъа-
щIэр - илъэс мин бжыгъэкIэрэ 
зэхалъхьа курыбэщ. Зэхэзылъ-
хьари щIызэхалъхьари къахуэ-
мыщIэж курыбэ зэкIуэкIащ. Абы 
дэ ди псори, псори хофыхь… ди 
хъуэпсапIэхэм къищынэмы-
щIа… ХъуэпсапIэхэр тхъурымбэ 
напIэурэ уафэм докIуей. До-
кIуейри, а дэ зызыхуэтшийуэ            
зэи дызылъэмыIэс дунейм зы-
хаунащIэ.

IУТIЫЖ  Борис.

Егъэджэныгъэ-гъэсэныгъэ Iэ-
натIэм къэрал гулъытэшхуэ 
 щигъуэт мы зэманым школы - 
щIэ куэд щаухуэ, щыIэхэр къы-
зы хуэ тыншэу щызэрагъэпэ-
щыж ди щIыналъэм. Абыхэм я 
тегъэщIапIэщ лъэпкъ проект-
хэмрэ къэрал программэ хэха-
хэмрэ. 

«КЪЭБЭРДЕЙ-БА ЛЪКЪЭР 
Рес публикэм егъэджэныгъэм 
зыщегъэужьын» къэрал про-
граммэм ипкъ иткIэ, Бахъсэн 
 къалэм дэт курыт школ №3-м 
щокIуэкI ухуэ ныгъэ-зэгъэ пэ жы-
ныгъэ лэжьыгъэшхуэхэр. ЩIы-
пIэ админист рацэм и пресс-
IуэхущапIэм хъыбар къызэры-
дигъэщIамкIэ, ухуа кIуэхэр мы 
зэманым йолэжь школым и  
унэр, пщIантIэр зыхуей хуэ гъэ-
зэжыным. А лэжьыгъэхэм пэ-
рытщ гуп зыбжанэ. Абыхэм 
еджа пIэм и кIуэцIыр зэрахьэ, 

 лъэгухэр кърагъэжыкI, плит-
кэхэр ирадз, школ щIыбыр зы-
хуей хуа гъазэ, унащхьэр щIэкIэ 
яхъуэж.

Ухуэныгъэ-зэгъэпэжыныгъэ лэ-
жьыгъэр ирагъэкIуэкI, егъэджэ-
ныгъэм зэран хуэмыхъуу. Абы 
 папщIэ Iэмал псори къыхузэ-
рагъэпэщащ егъэджакIуэхэми 
ныбжьыщIэхэми. 

Къыхэдгъэщынщи, еджапIэр 
куэд лъандэрэ хуэныкъуэт апхуэ-
дэ лэжьыгъэхэм. 1968 гъэм яу-
хуауэ щыта унэр иджы зэра-
гъэпэщыж, къагъэщIэрэщIэж 
лъэ ныкъуэ псом кIи. 

УхуакIуэхэм зэрыжаIэмкIэ, зэ-
гъэпэжыныгъэ лэжьыгъэхэр зэ-
фIэ кIынущ дызэрыт илъэсым и 
кIэухым ирихьэлIэу. ЕтIанэгъэ 
апхуэдэ Iуэхугъуэхэр щаублэнущ 
Бахъсэн къалэм дэт курыт школ-
хэу етхуа нэмрэ ебланэмрэ. 

ТАМБИЙ Линэ. 

Аруан куейм щекIуэкIащ 
авиамодельнэ спортымкIэ 
Урысейм и Кубокым и ет хуанэ, 
еханэ Iыхьэхэр. Абы  хэтащ ди 
къэралым и щIыналъэ 30-мрэ 
Къэзахъстанымрэ къикIа 
спорт сменхэр.

ЩIЫНАЛЪЭМ хыхьэ Къэхъун 
къуажэ гупэм хабзэ хъуауэ 
илъэс къэс щокIуэкI Кавказ 
 Ищхъэрэ федеральнэ щIына-
лъэм авиамодельнэ спор тым -
кIэ и зэхьэзэхуэхэр. А щIы пIэр 
зыхуэзэмрэ дунейм и щы ты-
кIэмрэ спорт лIэужьыгъуэм 
хуэщIауэ щытщ. 

Псори зэхэту Урысейм и Ку-
бокым щызэхьэзэхуащ спорт-
смени 130-рэ. Ахэр зэпеуащ 
планер, двигатель зэмылIэу-
жьыгъуэ зыдэт кхъухьлъатэ 
авиа модель лIэужьыгъуэхэм-
кIэ. 

Урысей Федерацэм и Кубо-
кым и етхуанэ Iыхьэр хуагъэ-
псащ авиамоделированием 
хэлъ хьэныгъэшхуэ хуэзыщIа 
Къэбэрдей-Балъкъэрым и ави-
амоделист Гурьянов Эдуард. 

Аруан районым и техник ныб-
жьыщIэхэм я станцым и 

КъБР-м и Лъэпкъ музейм 
 жэпуэгъуэм и 11-м щагъэ-
лъэпIащ ХудожествэхэмкIэ 
Урысей Академиемрэ (РАХ-м) 
КъБР-м и СурэтыщIхэм я зэ-
гухьэныгъэмрэ Къэбэрдей- 
Балъкъэрым и къэралыгъуэр 
илъэси 100 зэрырикъум и 
щIыхькIэ къызэрагъэпэща зэ-
пеуэм пашэ щыхъуа худож-
никхэр. Ди республикэм и 
сурэтыщIи 2-м академик щIы-
хьыцIэр къыфIащащ, 8-м дамы-
гъэ лъапIэхэр иратыжащ. 

КъБР-м и Правительствэм и 
УнафэщIым и къуэдзэ Хъубий 
Марат зэхыхьэр къыщызэIуи -
хым, абы зыкърезыхьэлIахэм, 
хьэ щIэхэм, РАХ-м и лIыкIуэхэм 
фIэхъус гуапэ ярихри, и псалъэм 
къыхигъэщащ Къэбэрдей-Балъ-
къэрым и къэралыгъуэр илъэси 
100 зэрырикъум и щIыхькIэ 
 ирагъэкIуэкIа зэпеуэм къри -
кIуам тету, нэхъыфIхэр, зэфIэкI 
зиIэхэр зэрагъэпэжэнур. 

КъБР-м щэнхабзэмкIэ и мини-
стр Къумахуэ Мухьэдин жиIащ 
сурэтыщI Црым Русланрэ 
 скульптор ГъущIапщэ Арсенрэ 
РАХ-м и академик зэрыхъуар, 
иджы академикибл республикэм 
зэриIэр. Министрым фIыщIэ 
 яхуищIащ выставкэм зи лэжьы-
гъэ щызыгъэлъэгъуа сурэтыщI 
псоми. 

- Гъуазджэмрэ щэнхабзэмрэ 
гулъытэ щызиIэ фи щIыналъэ 
дахэм ди гуапэу дыщохьэщIэ. 
Творчествэм бгъэдыхьэкIэ щхьэ-
хуэ зэрыхувиIэр уасэншэщ, - 
жиIащ Бобыкин Андрей, РАХ-м и 
Президентым и къуэдзэм. 

РАХ-м и Президент Церетели 

Школ  хъыбархэр

Хъыбар  гуапэ 

СурэтыщIхэр  ягъэлъапIэу

Зураб республикэм и юбилейм 
теухуауэ КIуэкIуэ Казбек къыхуи-
гъэхьа хъуэхъу тхыгъэм Бобы-
киныр къеджа нэужь, КъБР-м и 
цIыхубэ сурэтыщI Црым Рус-
ланрэ скульптор ГъущIапщэ 
 Арсенрэ РАХ-м и академик цIэ 
лъапIэр къызэрыхуагъэфэщам 
теухуа хъыбар гуапэр жиIащ. Абы 
къыкIэлъыкIуащ нэгъуэщI зы 
хъыбарыфIи: Къэбэрдей-Балъ-
къэрым и сурэтыщIхэм ящыщу 8 
зэпеуэм зэрыщытекIуар жиIащ 
икIи абыхэм дамыгъэ лъапIэхэр 

яритыжащ РАХ-м и щIэныгъэ-
къэхутакIуэ институтым и лэ-
жьакIуэ, гъуазджэ щIэныгъэ-
хэмкIэ кандидат Ступин Сергей. 
Абы щIыхь тхылъхэр тыгъэ яхуи-
щIащ гъэлъэгъуэныгъэр къызэ-
гъэпэщыным жыджэру хэлэ жьы-
хьахэми. 

Црым Руслан
и дерсхэр

Мы Iуэхум къыкIэлъыкIуащ су-

рэтыщI гъуазджэм дихьэххэм я 
гуапэ хъуа нэгъуэщI зыи: КъБР-м 
и къэралыгъуэр илъэси 100 зэ-
рырикъум и щIыхькIэ ягъэдахэу 
зэIузэпэщ ящIа утым къращIы-
хьа галереем и бжэр япэу къы-
зэIуихащ Црым Руслан и лэ-
жьыгъэхэмкIэ. СурэтыщI цIэ ры-
Iуэм абдеж дерс щитащ щIалэ-
гъуалэм папщIэ. 

Зэхыхьэ гуапэр икIи щхьэпэр 
къызэрагъэпэщащ Худо жест-
вэхэмкIэ Урысей Академиемрэ 
Урысейм и СурэтыщIхэм я зэгу-

хьэныгъэм и щIыналъэ къуда-
мэмрэ зэгъусэу ягъэзащIэ 
«ЦIыхур. ЩIыуэпсыр. Хьэршыр» 
проектым хыхьэу. 

Выставкэм серие 13-м ящыщ 
лэжьыгъэ 24-рэ хагъэхьащ. 
Зэхыхьэм къекIуэлIахэм Iэмал 
яIащ QR-кодхэр къагъэсэбэпу, 
серие 13 къызэщIэзыубыдэ 
 лэ жьыгъэ псоми еплъыну. 
 Къэбгъэлъагъуэмэ, «Трансфор-
мация квадрата Малевича» 
сурэтым и сериехэр 35-рэ мэхъу, 
«Авто портрет» сериер - 15. 
Лэжьыгъэ псори зы гъэлъэ-
гъуэныгъэм зэуэ утыку къызэ-
рыщрамыхьэфым къыхэкIыу, 
иджырей QR-код Iэмалыр къа-
гъэсэбэпри, су рэтхэм хагъэ-
гъуэзащ. 

Гъэлъэгъуэныгъэм ухэзыгъэ-
гъуазэ аудио щIыгъущ. Выстав-
кэр зи жэрдэмри ар зи нэIэм 
щIэтари Ступин Сергейщ. 

- ХудожествэхэмкIэ Урысей 
Ака демием и академикибл 
 Къэ бэрдей-Балъкъэрым иIэщ. 
Ар и щыхьэтщ мы щIыналъэр           
зэфIэкI зиIэ цIыхухэмкIэ зэры-
къулейм, - жиIащ Ступиным. 

ЗэIущIэм зыкърагъэхьэлIащ 
республикэм и творческэ 
 еджапIэхэм я студентхэм, Став-
рополь крайм къикIахэм. Абыхэм 
Iэмал яIащ гъуазджэ лэжьы-
гъэхэм зыхагъэ гъуэзэну, ахэр зи 
IэдакъэщIэкI цIыху IэпщIэлъа-
пщIэхэм епсэ лъэну. ЩIалэгъуа-
лэр дихьэхауэ едэIуащ Црым                  
Руслан къаж риIам. 

ТЕКIУЖЬ  Заретэ. 

Сурэтхэр Къарей
Элинэ трихащ. 

ЕджапIэр  зэрагъэпэщыж

унафэщI Нало Юрэ къызэрыхи-
гъэщамкIэ, дунейм и щы ты кIэм 
емылъытауэ, зэхьэ зэ хуэ хэм 

хэтыну хуейуэ гукъыдэж зы щIа 
дэтхэнэри ирегъэблагъэ. 

КЪЭХЪУН Бэч. 


